
HYRIJE

Politikat sociale té njé vendi kané ndikim té drejtpérdrejté né té drejtat e
njeriut té qytetaréve té atij vendi. Sidomos té drejtat ekonomike dhe sociale
jané té lidhura pashképutshém nga kéto politika. E duke gené se té drejtat e
njeriut jané té pashképutura, té ndérlidhura dhe té ndérvarura, edhe té drejta
civile dhe politike preken drejtpérdrejté né njé vend ku shkalla e varférisé éshté
e larté. Duke pasur parasysh se vendi yné, pérve¢ té tjerash synon edhe té
integrohen né Bashkimin Evropian, kéto politika marrin njé rol edhe mé té
madh. Andaj Qendra pér Hulumtime né té Drejta té Njeriut dhe Integrime
Evropiane né bashképunim me Qendrén pér té Drejtat e Njeriut té Universitetit
té Prishtinés kané realizuar kété hulumtim me géllim té analizimit té politikave
sociale né Kosové dhe pérshtatshmérisé sé tyre né situatén aktuale sociale, né té
cilén ndodhen kategorité e vecanta té shoqgérisé né Kosové.

Ky raport hulumtues pérmban statistika mbi pérfituesit e skemave sociale
né Kosové, té cilat po ashtu, tregojné edhe pér problematikén, shpenzimet
aktuale si dhe njé analizé té shkurtér té legjislacionit dhe politikave sociale né
Kosové. Metodologjia e pérdorur né hartimin e kétij raporti bazohet né
analizén e dokumenteve sektoriale té cilat rregullojné c¢éshtjen e mbrojtjes
sociale dhe pérkrahjes sociale, analizén e bazés juridike e cila e rregullon kété
fushég, si dhe té dhénat institucionale pérkitazi me kété sektor. Né fund té kétij
hulumtimi jané dhéné edhe disa rekomandime konkrete pérkitazi me

problemet aktuale né fushén politikave sociale né Kosové.



1. SITUATA EKONOMIKE DHE PROBLEMET SOCIALE NE
KOSOVE

Kosova éshté né njé pozité komplekse ekonomike gé e pércakton edhe
gjendjen sociale si dhe politikat sociale t& ndérmarra nga qgeveria. Té gjithé
indikatorét makroekonomiké dhe socialé e vendosin Kosovén né mesin e
vendeve mé té varfra né Evropé. Papunésia éshté e madhe dhe sipas té dhénave
té Ministrisé sé Punés dhe Miréqgenies Sociale papunésia pér vitin e kaluar (2009)
ishte 43%. Vlen té theksohet se ky numér mund té jeté mé i vogél sepse
ekonomia informale né Kosové punéson njé numér té miré té punétoréve té
cilét figurojné si té papuné. Gjithashtu, papunésia né Kosové ndonése ka
shénuar njé ngritje té madhe pas vitit 1990 kur punétorét shqiptaré u pérzuné
né masé nga ndérmarrjet publike nga regjimi serb, si dhe sidomos pas vitit 2005,
edhe né majén e industrializimit té Kosovés, né vitin 1988 papunésia né Kosové
arrinte né 36%." Késaj situate té pavolitshme i duhet shtuar edhe faktin se fuqgia
punétore né Kosové ka probleme edhe me shkallén e shkathtésisé dhe
kompatibilitetin e saj me tregun e punés, e cila ia dobé&son pérparésiné gé ka sa
i pérket faktit se éshté ndér mé té lirat né rajon, dhe me mé pak taksa pune.
Duke gené se Kosova ka popullsiné mé té re né Evropé, kjo situaté béhet edhe
mé komplekse. Késhtu qé ajo éshté e ballafaquar me até qé quhet “rrezik i
trefishté”: té genit i ri, i papuné dhe jashtézakonisht i varfér. Statistikat né
Kosové tregojné njé kalueshméri shumé té véshtiré nga shkolla né punésim. Né
vitin 2006, vetém 5 nga ¢do 100 té rinj kané kaluar njé tranzicion té suksesshém
nga shkolla né punésim, dhe prej kétu né punésim té géndrueshém.?

Rritja ekonomike pas njé ngritjeje gati né nivel dyshifror menjéheré pas
luftés sé viteve 1998-99, pérséri ka shénuar rénie. Sipas FMN-sé vitin e kaluar
rritja ekonomike ishte né 4.0% ndérsa pér vitin 2010 parashihet rritje prej 4.3%.
Gjithashtu bruto prodhimi vendor pér koké& banori vitin e kaluar ishte 1,730
Euro ndérsa pér kété vit parashihet té jeté 1,800 Euro. Sa pér té ilustruar se kjo

rritie ekonomike éshté e pamjaftueshme duhet theksuar se pér t'i zéné té

' Shih Vjetari Statistikor i RSFJ-s& i vitit 1988.
2 Shih EU Commission and World Bank, Kosovo: Technical Background Paper on Social
Sectors, 7 Qershor 2008, f.5.



ardhurat e Republikés sé Shqipérisé, Kosovés i duhet té keté rritje ekonomike
vjetore prej 10% pér 10 vitet e ardhshme, nése Shqipéria vazhdon té keté rritjen
vjetore prej 5.5%. Né anén tjetér pér té arritur BPV-né pér koké banori té Malit
té Zi, qé éshté 5,700 Euro, Kosovés i duhet té keté rritje ekonomike vjetore prej
12% né dhjeté vitet e ardhshme. 3 Rritja e tanishme ekonomike nuk garanton
edhe pérmirésimin e situatés né sektorin e punésimit.

Ekonomia é&shté kryesisht e bazuar né shérbime hoteliere, bujqgési, tregti
dhe ndértime. Prodhimi éshté ende simbolik, me njé industri ushgimore qgé
éshté né fillesat e saj dhe me njé bujqési e blegtori té cilat pérpéliten né fazat e
para té zhvillimit té tyre. Pérderisa né vitet 80" dhe 90’ bujgésia zinte 25% té
BPV, tash ajo zé& vetém 12%. Industria zé vetém 11% té BPV, dhe ajo ende vuan
nga diversifikimi i vogél i saj. Eksporti éshté shumé i vogél, né vitin 2009 ishte
159 milion Euro, ndérsa importi shumé i larté, dhe gati se pér njé muaj arrin
shifrén e eksportit. Késhtu gé deficiti tregtar i Kosovés éshté shumé i larté, duke
arritur né 49% té BPV né vitin 2009.* Eksporti i Kosovés e ka pésuar njé goditje
jo té vogél kur pas shpalljes sé pavarésisé né vitin 2008, Serbia dhe Bosnjé e
Hercegovina duke mos njohur vulat e shtetit té Kosovés i kané ndaluar té gjitha
eksportet e Kosovés pér né ato shtete. Kjo ka béré qé nga pérparésia e té
genurit afér tregjeve té BE-sé dhe té atyre t& CEFTA-s (pjesé e sé cilés Kosova
éshté, por nga e cila po pérfiton shumé pak, pér shkak té masave té marra nga
shtetet e lartcekura) Kosova dhe prodhuesit e Kosovés té fitojné shumé pak. Né
kété situaté Kosova vazhdon té mbulojé deficitin e madh tregtaré nga dérgesat
e emigrantéve (remitancat), qé sillen rreth 13-15% té BPV, Investimet e Jashtme
Direkte (qé jané aktivizuar mé shumé né fazén e procesit té privatizimit dhe
priten té rriten prapé me privatizimin dhe dhénien me koncesion nga ana e
geverisé e disa prej aseteve kryesore si PTK, Aeroporti, sektori energjetik etj.) si
dhe nga ndihmat dhe donacionet e jashtme.?

Kjo situaté ekonomike me shumé probleme bén qé varféria né Kosové sic

e thekson Banka Botérore té jeté persistente, e pérhapur, sidoqofté jo e thellé.

3 Shih World Bank/Banka Botérore, Kosovo Unlocking Growth Potential: Strategies, Policies,
Actions/Hapja e Potencialeve Zhvillimore pér Kosovén: Strategjité, Politikat, Veprimet. A
Country Economic Memorandum, Report No. 53185-XK, 29 Prill, 2010, f.3.

4 Po aty, f.8.

® Po aty, .8 dhe 9.



Sipas shifrave té Bankés Botérore, té cilat jané té vitit 2006, e té cilat priten té
pérditésohen né fund té kétij viti, 45% té popullsisé llogaritet se jeton pérfundi
kufirit té varférisé, gé éshté mé pak se 1.42 Euro né dité, pérderisa 17% jetojné
pérfundi kufirit té skajshém té varférisé, gé éshté 0.93 Euro né dité.* Mungesa e
statistikave té sakta e béjné matjen edhe té varférisé bukur problematike.
Gjithashtu, pak éshté béré deri mé tani pér t'u analizuar edhe fenomeni i
kohezionit social, i cili ende bén qé edhe familjet qé jetojné né varféri té
skajshme, arrijné té mbijetojné, jo vetém pér shkak té njé minimumi financiar qé
marrin pérmes skemés sé ndihmés sociale, por edhe pér shkak té njé solidariteti
tradicional ende jo krejt i zhdukur, sidomos brenda shogérisé shqiptare né
Kosové.

Qeveria e Kosovés duhet té béhet mé e kujdesshme, por njékohésisht mé
aktive né dizajnimin e politikave ekonomike dhe fiskale gé do ndihmonin né
krijimin e kushteve pér rritien e investimeve private té brendshme dhe té
jashtme, por edhe né pérkrahjen e atyre ekzistueseve, sidomos atyre qé jané té
orientuar né prodhim. Shteti yné, duhet té krijojé ambient té favorshém té
biznesit pérmes politikave ekonomike, fiskale, zhvillimit té arsimit té té gjitha
niveleve, pérfshiré até profesional, sundimit té ligjit, ndalimit té korrupsionit etj.
Né kété funksion duken té logjikshme rekomandimet e Bankés Botérore se
zhvillimi i Kosovés do té duhej té fokusohej pérmes orientimit té politikave
shtetérore né tri fusha kryesore ku Kosova mund té keté pérparési krahasuese
me té tjerét: né fuqiné punétore (kapitalin human), né toké (bujgési) dhe né
energji dhe minerale.” Kjo situaté realisht do té duhej ta orientonte geveriné e
Kosovés drejt zhvillimit dhe diversifikimit té tregut té punés, drejt politikave mé
té favorshme bujgésore si dhe drejt orientimit né zhvillimin e industrisé bazuar
né pasurité tokésore gé ka Kosova si dhe né zhvillimin e potencialeve
energjetike né funksion té zhvillimit ekonomik té Kosovés.

Njé politiké e tillé domosdo do té krijonte kushte mé té favorshme pér
zhvillim ekonomik, pér zvogélimin e papunésisé gé do té duhej té ndikonte né
zvogélim e varférisé si dhe pér ngritjen e aftésive financiare té geverisé pér t'i

trajtuar mé me dinjitet kategorité e ndryshme té popullsisé qé gjenden né

6 Po aty, f.1.
" Po aty, f.17.



nevojé. Né rrethanat aktuale té Kosovés, kategorité mé né nevojé jané ato té
personave me aftési té kufizuar, té familjeve qé nuk kané té punésuar, té té
papunésuarve me shkathtési té vogla pér puné dhe me arsimim té ulét, té
pensionistéve, té invalidéve té Iuftés, viktimave civile dhe familjeve té
déshmoréve etj. Trajtimi i kétyre kategorive, pér ¢do shtet kérkon pérkushtim
serioz si financiar ashtu edhe njerézor. Né kushtet né té cilat Kosova gjendet,
pozita e kétyre kategorive éshté mjaft e véshtiré. Andaj né vazhdim do té
trajtohen kéto kategori, duke analizuar politikat e deritanishme té geverisé,
ligjet né fuqi si dhe mundésité pér t'u rregulluar kéto politika edhe duke u

bazuar né mundésité dhe limitet buxhetore qé ka Kosova.



2. KATEGORITE SOCIALE TE CILAT NDIHMOHEN PERMES
SKEMAVE SOCIALE TE QEVERISE SE KOSOVES

Pérkrahja sociale né Kosové éshté e orientuar kryesisht drejt ndihmés
monetare mujore pér familjet e varfra, pér personat me aftési té kufizuar,
pérfshiré edhe fémijét, pér pensionistét té cilét e gézojné té drejtén e pensionit
sipas ligjit né fugi dhe pér kategorité e invalidéve té luftés dhe familjeve té
déshmoréve. Kéto grupe té pérmendura jané trajtuar si kategori sociale edhe
pérmes politikave qgeveritare, duke gené se né aktualitetin e Kosovés vértet
mund té konsiderohen si grupet shogérore mé té brishta. Diversifikimi i kétyre
kategorive, do té mund té bénte kéto ndihma mé efikase, sidomos pér shkak té
faktit se nga kategoria e familjeve té varfra, gé¢ mbulohen me Skemén e
Ndihmés Sociale, mund té dalin kategori té tjera si té papunét qé jetojné né
varféri ekstreme, té papunét me shkollim té ulté dhe me shkathtési profesionale
té ulét etj. Sa i pérket bazés pér pérfitimin e pérkrahjes sociale kéto ¢éshtje jané
té rregulluara nga legjislacioni né fuqi i cili do té trajtohet né kapitujt né vijim.

Pérkrahja pér kategorité sociale né Kosové realizohet pérmes kétyre
skemave sociale: Skema e Asistencés Sociale (nga viti 2000) dhe skema e
Nevojave té Vecanta (nga viti 2003), Skema e Invalidéve té Luftés dhe té
Aférmve té tyre (nga viti 2001), Skema Pensionit Themelor(nga viti 2002) dhe
Kontribut-dhénés (nga viti 2008), Skema e Pensioneve pér Aftési té Kufizuar (
nga viti 2004), Skema e Pensioneve té Trepcés (nga viti 2003), Skema e Familjeve
té Fémijéve me Aftési té Kufizuar (qé nga viti 2009). Pérmes kétyre skemave

sociale dhe pensionale vlerésohet se numri i pérfituesve sillet né rreth 330 mijé.®

2.1 Pérkrahja Sociale pér kategorité e varfra

Nga té dhénat statistikore té Ministrisé sé Punés dhe Miréqenies Sociale
dhe té Entit té Statistikave té Kosovés, shihet se numri i pérfituesve té asistencés

sociale ka ndryshuar nga viti né vit. Né fund té vitit 2009, konstatohet se numri i

8 T& dhéna nga Ministria e Punés dhe Mirégenies Sociale, 2010.

3. POLITIKAT E MBROJTJES SOCIALE NE KOSOVE

Duke gené njé ndér vendet mé té varfra né Evropé, Kosova i ka
mundésité e kufizuara pér té pérkrahur né ményrén e duhur kategorité sociale
né nevojé. Né kété drejtim, edhe politikat e mbrojtjes sociale nuk jané té
zhvilluara né masén e duhur. Pérkrahja sociale e cila ofrohet aktualisht, éshté
njé ndihmé minimale, e cila nuk i plotéson kushtet elementare pér pérfituesit e
saj. Madje né shumé raste edhe ligjet nuk jané zbatuar me pérpikéri, si¢c éshté
rasti me moszbatimin e ndryshimit té& shumave té ndihmave sociale me rritjen e
inflacionit. Megjithaté, né kuadér té mundésive aktuale buxhetore, institucionet
e Kosovés kané hartuar njé kornizé ligjore dhe dokumente strategjike sektoriale
me géllim té adresimit té problematikés sociale né Kosové. Kéto dokumente, né
shumé raste jané treguar té€ mangéta dhe jo adekuate, e pér mé tepér
vlerésohet se éshté shumé e véshtiré qé té pérmirésohet situata sociale né
Kosové, vetém né kuadér té politikave sociale aktuale té cilat i ka sot Kosova.
Politikat sociale té favorshme duhet té kombinohen miré me politikat e
zhvillimit té géndrueshém ekonomik. Situatén e véshtiréson tej mase edhe
mungesa e njé sistemi shéndetésor gé do té funksiononte duke u mbéshtetur
edhe né sigurimet shéndetésore. Mungesa e sigurimeve shéndetésore edhe né
kété rast mé sé shumti i godet kategorité e varfra, pensionistét dhe shtresat me
nevoja té vecanta. Pér mé tepér Letra e Bardhé mbi Politikat Sociale, ndonése e
hartuar ve¢ né fillim té vitit 2009, ende nuk éshté miratuar nga Qeveria e
Kosovés, duke e léné ata sipas fjaléve té Komisionit Evropian né raportin e
fundit té progresit “pa prioritete strategjike né kété fushé"”."”

Sidoqofté kéto politika me té gjitha mangésité e mundshme funksionale
dhe financiare kané kontribuar deri mé tani né mbajtjen e njé paqgeje sociale né
Kosové. Duhet theksuar se pa transferet sociale, rénia né varféri dhe varféri té
skajshme do té ishte 5.7 dhe 6.1% respektivisht, ose diku rreth 12%. Ndikimin
kryesor né kété drejtim e kané pensionet bazé. Me térheqgjen e tyre do té rritej

varféria pér 4.4, pérkatésisht 4.6%. Né anén tjetér efektet e ndihmés sociale

7 Shih European Commission, Kosovo 2010 Progress Report, tetor 2010, f.37.

jané mé modeste. Po té eliminoheshin ato rritja e varférisé do té ishte 1.4%

ndérsa ajo e varférisé ekstreme 1.7%.'8

3.1 Programi i Ndihmés Sociale té Kosovés

Ky program, gé éshté edhe mé i njohuri né fushén e ndihmés sociale né
Kosové, ka filluar té zbatohet gé nga fillimi i vitit 2001 kur edhe u miratua Ligji
pér Skemén e Ndihmés Sociale i cili mé gjerésisht do té trajtohet mé voné. Né
thelb ky program ka pér géllim qé pérmes pérkrahjes materiale né té holla té
pérkrahen segmentet mé té varfra té popullsisé. Pérkatésisht pérmes kétij
programi pérkrahen dy kategori té familjeve té varfra: familjet qé nuk kané
asnjé anétaré té afté pér puné dhe ato gé kané vetém njé anétaré té familjes qé
éshté i afté pér puné, por i cili éshté i regjistruar si i papunésuar né Zyrat e
Punésimit t&€ MPMS dhe gé kérkon puné né ményré aktive, e me té paktén njé
fémijé nén moshén pesévjecare ose njé bonjak nén moshén
pesémbédhjetévjecare. Niveli i ndihmés financiare varet nga madhésia e
familjes. Sidoqofté kjo ndihmé sillet prej 40-80 Euro né muaj (né varési té
madhésisé sé familjes prej 1-7 e mé shumé anétaré, ndihma shtohet pér 5 euro),
me njé mesatare té pérfitimit prej 60 Euro. Njé ndér té metat e zbatimit té késaj
politike, géndron né faktin se éshté parashikuar qé ndihmat sociale té
indeksoheshin me inflacionin, gjé qé nuk ka ndodhur prej kohés konvertimit té
DM né Euro.'” Duhet theksuar se sipas analizave té béra né draftin e Letrés sé
Bardhé mbi Politikat Sociale né Kosové, indeksimi duhet té béhet pér nivelin e
inflacionit té shportés sé ushgimeve (té pércaktuar nga Banka Botérore né vitin
2000) gjaté periudhés 2005-2008 pér 27.35%. Né kété rast niveli i ndihmés do té
sillej prej 45-96 Euro né varési té madhésisé sé familjes. Késhtu pérkrahja
financiare ditore do té rritej né varési té madhésisé sé familjes, por shumica e

anétaréve té familjeve qé marrin ndihma financiare do té mbeteshin ende nén

'8 Shih Qeveria e Kosovés, Letra e Bardhé mbi Politikat Sociale (draft i pamiratuar), f.30.

1% Shih Ligjin pér Skemén e Ndihmés Sociale. Pér njé analizé mé t& gjeré t& késaj politike
shih EU Commission and World Bank, Kosovo: Technical Background Paper on Social
Sectors, f.12.

kufirin e varférisé ekstreme. Vénia né jeté e kétij propozimi do t'i kushtonte
buxhetit té Kosovés dikur rreth 5.6 milion euro.?

Né kété draft letér jané dhéné edhe dy propozime té tjera té cilat nése do
té miratoheshin do té ndihmonin shumé pjesétaré té familjeve né nevojé té
dalin nga varféria skajshme. E para ka té béjé gé familjet gé& marriné ndihmén
sociale e gé kané fémijé né moshé shkollore (6-18 vjec) té marrin njé ndihmé
shtesé prej 5 eurove pér ¢do fémijé. Kjo ndihmé pérveg té tjerave do té duhej té
jepej me kushtin gqé fémija té vijojé shkollimin dhe shihet si njé masé pér
parandalimin e fenomenit té braktisjes sé& shkollés, qé& éshté i shpeshté tek
fémijét e kétyre familjeve (20% e fémijéve gé braktisin shkollimin i takojné
kétyre familjeve). | dyti propozim ka té béjé me rritjen e pérkrahjes financiare
pér familjet gé kané mé shumé se 7 anétaré, prej 5 eurove pér ¢do anétaré mé
shumé.?" Sé bashku me propozimin pér indeksimin me inflacion té kétyre
ndihmave, kéto propozime buxhetit té Kosovés do t'i kushtonin diku rreth 8
milion euro. Skema aktuale i kushton buxhetit té& Kosovés (né vitin 2009) 27.3
milion euro, ndérsa kjo e propozuara do t'i kushtonte 35.57 milion euro.?

Deri tani sipas analizés sé béré nga ekspertét e Komisionit Evropian dhe
Bankés Botérore ky program ka qené njé mjet efektiv pér transferimin e
burimeve tek té varfrit. Késhtu rreth 45% té benificioneve shkojné né kuartalin
mé té varfér té popullsisé dhe vetém 6% u shkojné atyre né kuartalin mé té
pasur. Sipas analizés sé cekur mé herét, ky program éshté mé i suksesshém né
krahasim me skemat né Serbi, Shqgipéri dhe Bosnjé e Hercegoviné. Sidoqofté
vetém 23% e té varférve dhe 34% e té varférve né varféri té skajshme po arrijné
té mbulohen nga ky program. Duhet theksuar se edhe sasia monetare e
ndihmés sociale éshté e pamjaftueshme pér té nxjerré pérfituesit nga varféria
(mbi vijén e varférisé sé skajshme).?

Né kété drejtim, né kuadér té politikave té pérkrahjes sociale, Ministria e
Punés dhe Mirégenies Sociale éshté kujdesur gé né kuadér té pérkrahjes sociale

té inkurajohet edhe punésimi i personave té afté pér puné e té cilét jané

%0 Shih Letra e Bardhé, f.46.

2 Po aty, £.47.

2 Po aty.

# EU Commission and World Bank, Kosovo: Technical Background Paper on Social
Sectors, f.12.

pérfitues té skemave sociale. Kjo frymé vérehet edhe né Strategjiné e Punésimit
té Qeverisé sé Kosovés. Ndihma qé ofrohet pérmes skemave sociale éshté
minimale, dhe ky fakt mund té konsiderohet si njé nxitje pér té kérkuar puné
pér pérfituesit e asistencés qé jané té afté pér puné. Sidogofté zhvillimi
joadekuat ekonomik, papunésia e madhe si dhe veté tregu i padiversifikuar i
punés nuk e béjné kété masé shumé stimuluese. Ndérsa sa i pérket kategorisé sé
pérfituesve té cilét nuk jané té afté pér puné, kjo pérkrahje éshté tejet

minimale.

3. 2 Skemat Aktuale Pensionale

Sistemi aktual i pensioneve pérbéhet nga njé pension bazé pér té gjithé
gytetarét e moshés mbi 65 vjecare, si dhe nga pensioni i aftésisé sé kufizuar. Kjo
skemé né térési financohet nga buxheti i shtetit. Shuma e pensionit gé marrin
kéto dy kategori duhet té jeté e barabarté me kufirin e varférisé sé skajshme.
Pensioni i aftésisé sé kufizuar éshté 45 Euro né muaj, i cili gjithashtu éshté
dashur té jeté i indeksuar me inflacionin, por kjo gjé nuk ka ndodhur. Né anén
tjetér, nga Janari i vitit 2009, pensioni bazé pér pensionistét mbi 65 vjecar sillet
prej 45-80 Euro. Shumén prej 80 Eurosh e marrin pensionistét qé déshmojné se
kané kontribuar sé& paku 15 vite né sistemin e vjetér té kontributeve
pensionale.?

Sipas propozimeve té béra né draftin e Letrés sé Bardhé, edhe me kété
rast do té duhej béhej indeksimi i pensioneve baze né harmoni me inflacionin e
shportés ushgimore té konsumit gjaté viteve 2005-2008, me normé prej 27.35%.
Né draft letér shuma e pensioneve bazé llogaritet ajo e para rritjeve té janarit
2009, sidoqofté né thelb ne nuk na prish puné kjo, sepse shifrat e méposhtme
jané njé ilustrim i implikimeve t& mundshme buxhetore nése pensionet do té
indeksoheshin me inflacionin. Né kété rast pensioni bazé prej 40 eurove do té
béhej 51 euro (apo ai i 45 eurove do té béhej 57 euro) dhe ai pér pensionistét

kontributdhénés nga 75 do té béhej 96 euro né muaj (apo ai i 80 eurove do té

24 Shih Ministria e Punés dhe Mirégenies Sociale, Strategjia Sektoriale 2009-2014, Prishting,
gershor 2009, f.16. Gjithashtu shih edhe ligjet pérkatése qé jané trajtuar mé poshté né kété
hulumtim.

béhej 102 euro). Me kété rast kostoja vjetore e kétij propozimi kap shumén prej
12.7 milion euro, gjithnjé duke marré pér bazé buxhetin e vitit 2009. Po gé se do
té ndodhte ky indeksim pensionistét do ta tejkalonin nivelin e varférisé pér
faktin se pérfitimi ditor i tyre do té ishte 1.7 euro né dité. Kjo do té ndikonte
edhe né uljen e normés sé pérgjithshme té varférisé né Kosové.? Sipas z.Gjoci né
vitin 2011 pritet edhe njé rritje e pensioneve nga ana e Qeverisé, gjé qé éshté
pérfshiré edhe né marréveshjen me Fondin Monetar Ndérkombétar.

Né anén tjetér né Kosové diku rreth 20.000 persona té aftésisé sé kufizuar
prej moshés 18-64 vje¢c marrin pensione né bazé té kritereve té paaftésisé ku
duhet té jené 100% té paafté pér puné. Ata si¢ u tha mé larté nga fillimi i
janarit marrin nga 45 Euro ndihmé financiare. Ndérsa me propozimet e béra né
draftin e Letrés sé Bardhé, indeksimi i ishte parapér me ndihmén e méhershme
prej 40 eurove. Késhtu me indeksimin e pensionit bazé né harmoni me
inflacionin prej 27.35% kjo shumé nga 40 euro do té béhej 51 Euro (apo 57 euro
nése merret parasysh se tani ndihma financiare éshté 45 euro). Né kété rast
shtesa gé do ta réndonte buxhetin e shtetit do té ishte 1.7 milion euro.?”

Pérmes Ligjit mbi Pensionet ku pércaktohet pensioni bazé, jané vendosur
bazat edhe té sistemit pensional té rregullt né Kosové. Késhtu té punésuarit nén
moshén 55 vjecare (kur ligji éshté miratuar né vitin 2005) jané té obliguar té
kontribuojné me 10% té pagés sé tyre, gjysma e paguar nga ata dhe gjysma nga
punédhénési, né Trustin e Kursimeve Pensionale té Kosovés, njé organ geveritar
relativisht autonom i rregulluar nga Banka Qendrore. Kontributet mblidhen nga
organet tatimore dhe i transferohen Trustit. Kéto kontribute deponohen né
xhirollogari individuale dhe investohen né emér té té punésuarve. Interesi i
fituar nga kontributet i rikthehet né xhirollogariné private. Kur i punésuari arrin
moshén e pensionimit, shuma totale né xhirollogariné individuale, kontributi

plus interesi, vihet né dispozicion pér financimin e pensionimit té punonjésve.?®

% Shih Letra e Bardhg, f.51.

% |ntervisté me Muhamet Gjocajn.

27 Shih Letra e Bardhs, .51

28 Shih MPMS, Strategjia Sektoriale, f.16. P&r njé analizé t& thukté pér sistemin pensional né
Kosové dhe pér rrugét e ndryshimeve shih EU Commission and World Bank, Kosovo:
Technical Background Paper on Social Sectors, f.23-34.

Ky sistem i pensioneve té rregullta éshté kritikuar pér humbje té
konsiderueshme si rezultat i humbjes sé vlerés sé aksioneve té investuara né
tregjet ndérkombétare gjaté kulmit té krizés financiare botérore 2008-2009.
Gjithashtu éshté kritikuar pér faktin se ndonése ligji e kérkon, ende shumé pak

mjete te Trustit jané investuar né sektorin financiar né Kosové.

3.3 Pérkrahja pér familjet e Déshmoréve, Invalidéve té

Luftés dhe Viktimave Civile

Kategorité e dala nga lufta mbulohen me skemén e familjeve té
Déshmoréve, Invalidéve té Luftés dhe Viktimave Civile. Kjo skemé do té pésojé
ndryshime sepse ligji i ri pér kéto kategori éshté proceduar né Kuvend, e ku
éshté paraparé njé pension i luftés edhe pér veteranét e luftés pasi t'i mbushin
50 vjet.?® Gjithashtu beneficionet, né formén e pensioneve pér invalidét, familjet
e déshmoréve, familjeve té viktimave civile té lufté, invalidéve civilé té luftés, té
parapara me kété ligj, do té jené shumé mé té favorshme sesa ato me ligjin
aktual. Duhet theksuar se né analizén e ekspertéve té Komisionit Evropian dhe
té Bankés Botérore, kérkohet qé mu me kété kategori geveria e Kosovés té jeté
mé e kujdesshme né ofrimin e beneficioneve materiale.*®

Pérvec kétyre skemave e kemi edhe skemén pér ish-pjesétarét e TMK-sé.
Pérmes késaj skeme ish pjesétarét e TMK-sé pas moshés 50 vjecare fitojné té
drejtén e pensionit gqé do té jeté 70% e mesatares sé pagés sé tri viteve té
fundit. Né rast se ish-pjesétari i TMK-sé déshiron ta marré kété pension mé
herét, ka té drejté gé kété ta béjé nga mosha 45 vjecare, me ¢'rast ai ka té drejté
té& marré vetém 50% té mesatares sé pagave té tri viteve té fundit.3' Kategoria e
ish pjesétaréve té TMK-sé, me shpérbérjen e késaj trupe ka pérfituar njé
pérkrahje solide pérmes Programit pér Risistemim té TMK-sé, me géllim té

integrimit né shoqéri. Pjesé e kétij programi jané ata qé nuk jané béré pjesé e

2 ghih Ligjin dhe Projektligjin.

30 EU Commission and World Bank, Kosovo: Technical Background Paper on Social
Sectors, f.13-14

%" Shih Ligjin pér Pensionet e Pjesétaréve t& TMK-sé&

Forcés sé Sigurisé sé Kosovés. Edhe pérkundér kétij programi té financuar nga
NATO e té realizuar nga UNDP, ish-pjesétarét e TMK-sé né shumicé jané té

paké&naqur sesi jané trajtuar né procesin e demobilizimit t& TMK-sé.

3.4 Objektivat Strategjike Sektoriale né fushén sociale

Pérve¢ bazés juridike e cila trajtohet mé poshté, Strategjia Sektoriale e
Ministrisé s& Punés dhe Mirégenies Sociale pérbéné njérin nga dokumentet
kryesore strategjike me té cilin adresohen ¢éshtjet sociale né Kosové. Céshtja e
implementimit té kétyre objektivave strategjike né Kosové, mbetet megjithaté
¢éshtje mjaft sfiduese pér té gjitha institucionet e Kosovés. Duke u bazuar né
Kornizén Afatmesme té Shpenzimeve, Ministria e Punés dhe Miréqgenies Sociale,
ka hartuar Strategjiné Sektoriale 2009-2014. Kjo strategji, do té duhej té
shérbente si mjeti i MPMS pér té pércaktuar politikat sociale gé do té
realizoheshin né kété afat kohor. Né kété dokument, evidentohet situata
aktuale né Kosové né fushén e gjendjes sociale dhe té politikave qé ka
ndérmarré deri tash Qeveria. Gjithashtu, pércaktohet edhe metodologjia e
punés né hartimin e késaj strategjie (SWOT analiza) pérmes sé cilés éshté arritur

né pesé objektiva strategjiké. Kéto objektiva jané:

1. Ngritja e shkallés sé punésimit dhe ngritja e aftésive profesionale,
varésisht nga kérkesat e tregut té punés.

2. Rritja e miréqgenies sociale pérmes ofrimit t&€ mbéshtetjes pér familjen né
komunitet dhe puna né drejtim té zvogélimit té varférisé né Kosové.

3. Niveli i shérbimeve té ofruara nga MPMS-ja té jeté né harmoni té ploté
me legjislacionin, sistemet dhe standardet e BE-sé.

4. Zhvillimi i bashképunimit me vendet e rajonit (anétare té BE-sé dhe atyre
jashté BE-sé) pér rritjen e mundésive pér punésim té fuqisé punétore nga

Kosova.

23



5. Sistem pensional tre shtyllésh, i drejté, funksional, me burime té
géndrueshme financiare, i cili i plotéson kérkesat nga e drejta e

sigurimeve sociale, pér té gjitha kategorité e pensioneve.*

Pér té realizuar objektivin e paré strategjik, ngritjen e shkallés s& punésimit
dhe ngritjen e aftésive profesionale né varési nga kérkesat e tregut té punés
jané paraparé njé séré veprimesh. Ato veprime pérfshijné ngritjen e efikasitetit
dhe efektivitetit té shérbimeve té ministrisé pér tregun e punés, bashkérendimin
e standardeve dhe cilésisé pér tregun e punés, pérmirésimin dhe avancimin e
shérbimeve té ofruara né fushat e ndjeshme si ofrimi i informacioneve,
ndérmjetésimeve dhe aftésimeve profesionale, pérmirésimin e infrastrukturés
fizike, ambientit té punés dhe teknologjis¢é informative, me synim té
pérmirésimit té ofrimit té shérbimeve, rishikimin dhe modifikimin e kurrikulave
aktuale té profesioneve dhe hartimin e kurrikulave té reja, ngritjen e
kapaciteteve pér aftésime profesionale dhe hapjen e gendrave mobile pér
aftésim, trajnimin e stafit profesional dhe menaxhues té rrjetit té aftésimeve
profesionale, zvogélimin e shkallés sé papunésisé né mesin e rinisé, femrave dhe
té papunéve afatgjaté, rishikimin dhe zgjerimin e masave dhe politikat aktive té
tregut pér mbrojtje té punésimit pér kéto kategori, kompletimi i kornizés ligjore
pér ¢éshtjet e punésimit dhe balancimi i dialogut social.

Pér té realizuar objektivin e dyté, rritjen e mirégenies sociale pérmes ofrimit
té mbéshtetjes pér familjen né komunitet dhe punén né drejtim té zvogélimit té
varférisé né Kosové, MPMS ka planifikuar disa objektiva operacionalé. Kéto
objektiva pérfshijné identifikimin efikas té varférisé ekstreme, sigurimin e té
dhénave dhe informacioneve té nevojshme pér zyrtarét e Ministrisé dhe
agjencité pércjellése, pérmirésimin e nivelit té& shérbimeve né Ministri dhe
ngritjen e kapaciteteve té komunave pér shérbimet sociale, decentralizimin e
shérbimeve sociale dhe zhvillimin e shérbimeve né komunitet -familje
(deinstitucionalizimi), definimin dhe pércaktimin e formave alternative té
ofrimit té shérbimeve sociale (p.sh. OJQ-té, organizatat vullnetare etj.), té cilat

promovojné pérfshirjen sociale, si dhe vendosjen e sistemeve operacionale pér

32 Shih Ministria e Punés dhe Mirégenies Sociale, Strategjia Sektoriale 2009-2014, Prishting,
gershor 2009, f.41.

financim adekuat dhe sisteme té monitorimit dhe kontrollit né Ministri.

Objektiva e treté strategjike ka té béjé me harmonizimin e shérbimeve té
ofruara nga MPMS-ja me legjislacionin, sistemet dhe standardet e BE-sé. Pér té
arritur kété objektivé strategjiké, MPMS planifikon disa objektiva operacionalé.
Kéta objektiva jané harmonizimi i legjislacionit me até té BE-sé lidhur me
fushéveprimin e MPMS-sé, zhvillimi i njé analize gjithépérfshirése té trajnimeve
dhe hartimi i strategjisé sé burimeve njerézore qé fokusohet né ngritjen e
kapaciteteve té Ministrisé, vendosja e sistemeve dhe procedurave pér té siguruar
gé Ministria do té zhvillojé politika progresive, duke eliminuar ¢farédo lloj
diskriminimi, decentralizimi i sistemit financiar té jeté operacional dhe efektiv,
inicimi i njé projekti hulumtues pér vlerésimin e nevojave pér menaxhimin e té
dhénave né kuadér té Ministrisé si dhe ngritja e kapaciteteve té NJZHMS-sé pér
programim, menaxhim té projekteve, monitorim dhe hulumtim.

Objektiva e katért lidhet me zhvillimin e bashképunimit me vendet e rajonit
pér rritjen e mundésive pér punésim té fuqgisé punétore nga Kosova. Pér té
realizuar kété objektiv MPMS pércakton se duhet té& ndérmarré kéto veprime:
implementimin e standardeve té BE-sé si dhe bashképunimi né ngritjen e
kapaciteteve teknike, materiale dhe té burimeve njerézore, pérmes
marréveshjeve té binjakézimit teknik gé do té ndihmojné procesin e
bashképunimit si dhe hartimin e politikave, legjislacionit si dhe avancimin e
partneriteteve pér térhegjen e investimeve dhe financimin e projekteve qé
krijojné vende té reja té punés, pérfshiré mbéshtetjen e sektorit privat né
projektet pér krijimin e ndérmarrjeve té pérbashkéta.

Objektiva e pesté ka té béjé me sistemin pensional pér téré kategorité e
pensioneve. Objektiva operacional pér té realizuar objektivin strategjik jané
reformimi i skemés sé pensioneve bazé dhe pér personat me aftési té kufizuara,
pércaktimi i kontributit t& géndrueshém pér sistemin pensional, liberalizimi i
shtyllés sé treté né fushén e pensioneve, vendosja e njé skeme té géndrueshme
dhe efikase té pensioneve, beneficioneve dhe shérbimeve pér Familjet e

Déshmoréve té Luftés, Invalidét dhe Familjet e Viktimave Civile té Luftés.

3.5 Strategjia e Punésimit 2010-2012

Kjo strategji éshté miratuar nga Qeveria e Kosovés mé 23 dhjetor 2009
dhe éshté njé dokument i cili obligon MPSM né bashképunim me resoret e tjera
geveritare gé ta zbatojné até né periudhén 2010-2012. Hafiz Leka shef i
Divizionit té Punésimit né Departamentin e Punés dhe té Punésimit, konfirmoi
se MPSM éshté duke punuar seriozisht né realizimin e késaj strategjie. Madje
97% té objektivave té saj té paraparé pér vitin 2010 jané realizuar. Problem
mbetet sipas tij mungesa e kapaciteteve né komuna pér té pérmbushur pjesén e
tyre té punés. Sidomos realizimi i projekteve té késaj strategjie qé kané pas té
béjné me punét publike jané realizuar me efikasitet.?

Ky dokument strategjik né planin afatgjaté ndahet né tri shtylla kryesore. Ato

jané

a) Pérmirésimi i klimés sé investimeve dhe ulja e kostos sé biznesit me géllim
té rritjes sé shpejtésisé sé krijimit té vendeve té punés pérmes inkurajimit
té hapjes sé firmave té reja dhe zgjerimin né aktivitete me mé shumé
vleré té shtuar.

b) Promovimi i njé baze té fuqishme té shkathtésive dhe zhvillimi mé té
madh té kapitalit njerézor pérmes arsimit formal dhe sistemeve té
trajnimit profesional.

¢) Pérmirésimi i funksionimit té tregut té punés pérmes institucioneve mé té

mira té tregut té punés, politikave dhe procedurave.?*

Sidoqofté duke pasur parasysh se realizimi i kétyre objektivave strategjiké
kérkon kohé pér t'u zbatuar, atéheré strategjia ka pércaktuar se cka duhet té
realizohet edhe né planin afatshkurtér dhe né até afatgjaté. Né planin
afatshkurtér, strategjia kérkon rritjen dhe zgjerimin e investimeve publike (si
p.sh. projektet e médha infrastrukturore) dhe programeve té punéve publike (té

cilat kryesisht fokusohen né projekte komunale), né ményré qé pér njé kohé mé

33 Intervisté me Hafiz Lekén, shef i Divizionit t& Punésimit né Departamentin e Punés dhe té
Punésimit né MPSM. Intervisté e realizuar né dhjetor 2010.
34 Shih Qeveria e Kosovés, Strategjia e Punésimit 2010-2012, dhjetor 2009, f.20.

té shkurtér té intervenohet né zbutjen e papunésisé. Pérmes kétyre masave
afatshkurtra synohet edhe krijimi i vendeve té mjaftueshme té punés pér té
mbuluar rritjen neto né fuginé punétore (pér té mos u rritur pérgindja e té
papunéve, rreth 15,000 vende té reja pune duhet té krijohen né vit nga
ekonomia).*® Né planin afatmesém, kjo strategji synon té sigurojé njé rrugé té
géndrueshme té rritjes sé vendeve té punés, duke u fokusuar né reformimin e
sektoréve té energjisé dhe minierave (pérfshiré edhe privatizimin e kétyre
sektoréve pérmes njé procesi transparent) dhe duke promovuar zhvillimin e
ndérmarrjeve. Zhvillimi i kétyre sektoréve planifikohet té krijojé vende té reja
pune dhe até vende mé té géndrueshme pune, té rrisé investimet private,
pérfshiré investimet e huaja direkte (IHD), dhe té krijojé eksporte.®

Né tri objektivat strategjiké pérgendrohen edhe politikat qé duhet realizuar
pér t'i zbatuar kjo geveri. Politikat qé kané té béjné me pérmirésimin e klimés sé
investimeve pér t& mundésuar hapjen e vendeve té reja té punés dhe zgjerimin

e firmave, parashikohet té fokusohen né:

- infrastrukturén biznesore, gé mendohet té béhet pérmes reformimit té
sektorit té energjisé, rritjes sé investimeve publike né infrastrukturé si dhe
themelimit té zonés industriale né Drenas et;.

- lehtésimin e kufizimeve financiare, qé pérfshin pérkrahjen e
organizimeve té qgiradhénies (leasing), pérmirésimin e regjistrimit té tokés
dhe apartamenteve né Agjenciné Kadastrale té Kosovés, dhe pérparimin
e skemave efektive pér té pérmirésuar qasjen né financa pér fillimin e
bizneseve té reja dhe té atyre ekzistuese té vogla dhe té mesme.

- kornizén rregullative, duke lehtésuar procedurat e lincecimit té
bizneseve, lejeve té punés si dhe duke rivlerésuar edhe kornizén e
inspektimeve.

- informatat e dobéta té tregut dhe bazén e dobét té shkathtésive
pér bizneset e vogla, duke krijuar kushte pér ofrimin e shérbimeve
cilésore té késhillimit pér bizneset e reja dhe bizneset e vogla dhe té

mesme, pér t'i pajisur ato me shkathtésité e nevojshme teknike dhe

% Po aty.
% Po aty.

menaxheriale pér t'iu ndihmuar gé ato té nisin bizneset e tyre ose t'i rrisin
ato ekzistueset.

forcimin e kapaciteteve institucionale, pérfshin pérkrahjen e
institucioneve gé pérkrahin bizneset private, si né fushén e promovimit té
investimeve, té promovimit té eksportit, por edhe ato gé kané té béjné

me cilésiné e produkteve ushgimore.?”

Politikat gé kané té béjné me arsimin, shkathtésité dhe trajnimin do té

fokusohen né:

arsimin profesional, reforma né arsimin dhe trajnimin profesional do té
pérgendrohet né krijimin e shkollave profesionale té quajtura Qendrat e
Kompetencés, pérforcimi i lidhjes né mes té shkollés dhe tregut té punés
si dhe shpérndarja e métutjeshme e pérgjegjésive né shkolla.

sistemin e trajnimit profesional, masat kryesore né kété fushé do té
jené& pérmirésimi i gasjes né arsimin pér té rritur si dhe krijimi dhe
implementimi i kornizés sé pérgjithshme té kualifikimeve (né kété
kuadér duhet té themelohet Autoriteti Kombétare i Kualifikimeve).
arsimin e larté, masat kryesore do té jené rritja e cilésisé né arsimin e
larté dhe ndérlidhshméria e tij mé e madhe me tregun e punés dhe

ekonominé né pérgjithési.®

Politikat qé kané té béjné me institucionet e punés, politikat dhe rregulloret

do té fokusohen né:

shérbimet e punésimit publik, do té synohet modernizimi i
shérbimeve té punésimit dhe trajnimit, njé autonomi mé e madhe pér ato
si dhe zhvillimi i njé sistemi koherent informativ té tregut té punés.
mbéshtetja e migrimit té fuqisé punétore, synohet qé pérmes
marréveshjeve me shtetet e tjera té krijohen kushtet pér dérgimin e
punétoréve nga Kosova né shtetet gé kané nevojé pér fuqi punétore,
pérfshiré edhe punét sezonale.

programet e tregut aktiv té punés, synohet té krijohet njé kornizé

gjithépérfshirése ligjore pér dizajnimin, implementimin dhe financimin e

% Po aty, 1.21-24.
% Po aty, f.24-26.

kétyre programeve si dhe pérforcimi i kapaciteteve té institucioneve té
tregut té punés pér té programuar, menaxhuar, implementuar,
monitoruar dhe vlerésuar kéto programe.

- mbrojtja e punésimit, si pjesé e kétij synimi né proces té trajtimit
parlamentar éshté ligji i ri i punés i cili do té mbulojé mé shumé fusha nga
mbrojtjia né puné si dhe do té krijoj¢é mé shumé mundési pér
implementimin e tij (vérejtje: ligji i punés né fund té vitit 2010 éshté
miratuar).

- lévizja e individéve nga asistenca sociale né puné, synimi éshté qé
njé pjesé e pérfituesve té asistencés sociale nga kategoria e dyté, té

béhen té afté pér té qené pjesé e tregut té punés.*®

Pér té realizuar kété strategji éshté pércaktuar edhe njé plan i veprimit dhe
dinamiké e zbatimit té tij pér periudhén 2010-2012.

3.6 Mungesa e Sigurimeve shéndetésore dhe mbrojtja e

kategorive té varfra té shoqgérisé

Edhe pse kané ekzistuar iniciativa pér krijimin e njé sistemi té sigurimeve
shéndetésore dhe jané béré studime té géndrueshmérisé® sé njé sistemi té tillé
té sigurimeve shéndetésore, Kosova ende nuk ka sistem té sigurimeve
shéndetésore. Mungesa e sistemit té sigurimeve shéndetésore drejtpérdrejté
krijon véshtirési né shérbimet té cilat mund t'u ofrohen kategorive sociale né
Kosové. Sipas Raportit studimor té Bankés Botérore té vitit 2008, theksohet se
mungesa e njé sistemi té sigurimeve shéndetésore, e réndon buxhetin e shtetit
dhe ka efektet e veta né ofrimin e shérbimeve sociale pér kategorité e varfra.
Kosovés domosdo gé né njé té ardhme té afért i duhet té fillojé té ndértojé
sistemin e sigurimeve shéndetésore. Mos-krijimi i kétij sistemi éshté konsideruar
si njé e meté e politikave sociale né Kosové edhe né raportin e fundit té

progresit t& Komisionit Evropian. Né kéto raport konsiderohet se mos-ekzistimi i

% Po aty, f.26-29.
40 Kosovo Health Financing Reform Study, World Bank Report, 2008, Report No. 43183-XK.

kétij sistemi e réndon edhe mé buxhetin e familjeve né Kosové.*! Krijimi i kétij
sistemi duhet té keté parasysh situatén aktuale ekonomike né& Kosové, nivelin e
pagave dhe gjendjen e pérgjithshme sociale né Kosové. Prandaj, ky sistem duhet
té jeté sistem i financuar bashkérisht nga buxheti i shtetit dhe kontributet
obligative té té punésuarve.*? Duke gené se numri i té punésuarve né Kosové
éshté i vogél (llogaritet diku rreth 200.000) edhe géndrueshméria e njé fondi té
sigurimeve shéndetésore shihet me mjaft skepticizém, duke pasur parasysh edhe
rritien e vogél ekonomike dhe véshtirésité pér té zvogéluar papunésiné.
Gjithashtu edhe futja e njé takse shtesé shihet si mundési pér rritjen e
informalitetit né ekonomi. Sipas llogarisé né draftin e Letrés sé Bardhé mbi
Politikat Sociale, nése do té fillohej me normén mé té ulté t& mundshme prej
2.5% té kontributeve nga paga e punétorit dhe 2.5% punédhénési (pra 5% pér
njé té punésuar), atéheré efekti buxhetor pér geveriné si punédhénés do té
ishte 6.5 milion euro né vit (bazuar né buxhetin pér paga dhe méditje té vitit
2009).# Pérkundér té gjitha véshtirésive edhe né Letrén e Bardhé shtrohet
domosdoja pér miratimin sa mé té shpejté té Ligjit mbi Sigurimet Shéndetésore
dhe krijimin e sistemit té sigurimeve shéndetésore.* Kjo situaté aktuale nuk ka
alternativé tjetér né té ardhmen. Duhet theksuar se né mungesé té sigurimeve
shéndetésore, kategoria e pensionistéve dhe familjet gé ndihmohen pérmes
skemés sociale nuk arrijné té& mbulojné shpenzimet e shérbimeve shéndetésore.
Gjithashtu, sipas draftit té Letrés sé Bardhé, pér té krijuar njé sistem shéndetésor
mé efikas, rritjet buxhetore pér sektorin e shéndetésisé duke mos pérfshiré
sigurimet shéndetésore (té cilat llogaritet se mund té fillojné té mblidhen tek

pas 3-5 vitesh) pér vitet e ardhshme sillet diku rreth 26.4 milion euro.*

“IShih European Commission, Kosovo 2010 Progress Report, f.37.

42 Ky vlerésim rriedh e edhe nga Raporti Studimor i Bankés Botérore, 2008.

43 Shih Qeveria e Kosovés, Letra e Bardhé mbi Politikat Sociale (draft i pamiratuar), 2009,
f.62.

“ Po aty, .61, 62.

“ Po aty, f.64.

4. BAZA JURIDIKE DHE INSTITUCIONALE PER
MBROJTJEN DHE RREGULLIMIN E PERKRAHJES PER
KATEGORITE SOCIALE NE KOSOVE

Né kété kapitull do té trajtohet korniza ligjore dhe rregullimi gé béné kjo
kornizé pérkitazi me té drejtat e kategorive té caktuara sociale. Kéto ligje edhe
pér lehtési analize do t'i ndajmé né tri grupe qé korrespondojné edhe me
trajtimin e té drejtave té kategorive té ndryshme sociale. Grupi i paré do té
pérfshijé ligjet gé kané té béjné skemén pér ndihmén dhe pérkrahjen sociale qé
u jepen individéve dhe familjeve né nevojé, duke pérfshiré edhe skemén
pensionale té personave gé kané arritur moshén pér pensionim. Né grupin e
dyté do té trajtohet legjislacioni gé mbron dhe pérkrah personat me aftési té
kufizuar. Dhe né grupin e treté do ta trajtojmé legjislacionin gé ka té béjé me
kategorité e dala nga lufta ¢lirimtare dhe me ish-pjesétarét e TMK-sé.

Vlen té theksohet se dy ligjet e réndésishme, ai i skemave té ndihmave
sociale dhe ai i shérbimeve sociale, jané né proces té rishikimit. | pari do té
pésojé ndryshime mbi 40% andaj edhe do té rishkruhet i téri, ndérsa i dyti do té
amendohet.*® Sipas Ahmet Fejzullahut nga QPS, Prishtina-Qendér, ndryshimet
né kéto dy ligje jané té& domosdoshme, sepse ka ndérruar térésisht konteksti
kohor, si dhe u duhet pérshtatur mé miré nevojave dhe specifikave e kulturés sé

vendit toné.¥

4.1 Legjislacioni lidhur me ndihmat sociale individuale

dhe familjare

Ligji pér Skemén e Ndihmés Sociale né Kosové

Pérmes kétij ligji béhen pérpjekjet qé té sigurohet rrjeti i sigurisé sociale

dhe té béhen hapat e paré mé serioz pér té lehtésuar varfériné me ané té

“8 |ntervisté me Muhamet Gjocajn.
*" Intervisté me Ahmet Fejzullahun, drejtor i QPS-sé Prishtina-Qendér, dhjetor 2010.

ndihmave sociale pér té individét né nevojé dhe familjet e varfra. Sidoqofté kjo

kornizé ligjore né disa raste éshté e pagarté dhe krijon mundési interpretimi té

ndryshém tek institucionet zbatuese té kétij ligji. Duhet theksuar se shumica e

propozimeve té béra né draft Letrén e Bardhé pritet té pérfshihen né ligjin e ri

gé do ta rregullojé kété fushé.
Ligji pércakton té paafté pér puné personat e varur. Personat e varur sipas
nenin 2.7 jané ata qé i takojné njérit nga kéto grupe:

i) Personat qé jané mbi moshén 18 vjecare dhe té cilén kané té meta té
rénda dhe aftési pérheré té kufizuara gé e béjné até té paafté pér té
punuar pér puné shpérblyese.

i) Personat gé jané 65 vje¢c apo mé té moshuar.

iii)  Kujdestarét e pérhershém té personave me aftési pérheré té kufizuara
apo té personave né moshén 65 vje¢ ose mé té vjetér té ciléve u nevojitet
kujdes i pérhershém, apo fémija nén moshén 5 vjece.

iv)Personat deri né moshén 14 vjec.

) Personat ndérmjet moshave 15-18 vjec dhe té cilét jané né shkollim té
rregullt té mesém.

Vi) Prindérit vetushqyes me sé paku njé fémijé nén moshén 15 vjec.

Sipas kétij ligji personat gé i takojné njérit nga kéto grupe konsiderohen
té paafté pér puné té shpérblyeshme.®®

Skema e ndihmés sociale ofron ndihmé financiare familjeve té
pérzgjedhshme né pérputhje me kriteret e parapara me kété ligj né bazé té
mjeteve té ndara pér kété géllim nga Buxheti i Kosovés (neni 3.1).#* MPMS i ka
caktuar Qendrat pér Puné Sociale (QPS) pér té administruar skemén e ndihmés

sociale, por ajo mund té caktojé edhe organe té tjera pér administrimin e

skemés sociale (neni 3.2).

Kriteret jo-financiare pér té pérfituar ndihmén sociale ndahen né dy
kategori. Né kategoriné e paré hyné familja anétarét e té cilés jané té varur

(personat mbi 65 vjeg, personat me aftési té kufizuar, kujdestarét e personave

me aftési té kufizuar, té personave me mbi 65 vjec, apo i fémijés nén 5 vjeg,

8 Shih nenin 2.7 t& Ligjit pér Skemén e Ndihmés Sociale, 11.7.2003.
9 Tani e tutje shumicén e neneve nuk do t'i citojmé pérmes fusnotave por do t'i vendosim
brenda tekstit pér hir té thjeshtésisé.

personat deri né moshén 14 vjeg etj., shih nenin 2.7) dhe asnjéri prej tyre nuk
éshté i punésuar, madje sipas ligjit konsiderohen té paafté pér puné té
shpérblyeshme. Né kategoriné e dyté futen familjet me njé anétar té afté pér
puné (e té regjistruar si t& papuné) por me té paktén njé fémijé nén moshén
pesé vjecare apo gé kané pérkujdesje té pérhershme njé jetim nén moshén
pesémbédhjeté vjec (shih nenin 4).

Sipas z.Gjocaj, gjé qé éshté paraparé edhe né Letrén e Bardhé, né draft
ligjin e ri do té shtohen né grupin e familjeve qé do té pérfitojné edhe njé grup
gé do té quhet grup i cenueshém si familjet gé vijné nga komuniteti RAE,
familjet né gjak, familjet rurale gé kané vetém gra dhe pleq, familjet qé kané
anétaré té trafikuar, gé narkoman etj. Né anén tjetér té shtohet kontrolli, sepse
shumé familje jané né skemén e ndihmés sociale, ndonése né pronési té tyren
kané makina, traktoré (ligji lejon gé ato mjete nése konsiderohen se jané
pronési personale gé nuk pérdoren pér pérfitime té€ mos jené pengesé pér
marrjen e ndihmave, por kjo gjé éshté keqpérdorur goxha shumé) etj. Me ri-
rregullimin e kritereve né ligjin e ri sipas z.Gjocaj, njé pjesé e familjeve do té
higen nga skema dhe té tjera qé ligji pér shkak té kritereve rigjide nuk i ka
lejuar, do té futen né skemé.>°

Kjo pjesé e ligjit éshté edhe me e debatueshmja. Sipas ligjit pérfitues i
ndihmés sociale éshté familja dhe jo individi. Si rrjedhojé mund té kemi situata
ku pér shkak té jetés né familje t&¢ médha dhe patriarkale, njé individ qé ka
nevojé pér ndihmé sociale t& mos kualifikohet pér até ndihmé pér shkak té
faktit se familja nuk i plotéson kriteret e parapara me kété ligj. Né kété ményré
ndodh gé té pérjashtohen individé té shumté qé kané nevojé té trajtohen sipas
kétij ligji.>' Ndérsa né anén tjetér ndodh gé ndihma té marrin edhe shumé
familje té cilat ndonése jetojné né bashkési paraqgiten si té ndara ligjérisht. Né
ndryshimin e mundshém té kétij ligji né té ardhmen do té duhej véné theksin
edhe né kété aspekt, gé né kategoriné e atyre qé kané té drejté té pérfitojné
ndihmé sociale pérvec familjes, té jené edhe individét e vecanté gé jané né

gjendje té réndé sociale.

% Intervisté me Muhamet Gjocajn. Gjithashtu shih Letrén e Bardhg, f.33.
51 Shih Qerkin Berisha dhe Behlul Zeka, E drejta né modiskriminim né kontekst t& Kosovés,
FHRSPK dhe QDNJUP, Prishting, 2005, f.50.

Njé tjetér problem me ndarjen né kategori éshté edhe pércaktimi se i
plotésojné kushtet pér ndihmé familjet me njé anétar té afté pér puné dhe me
té paktén njé fémijé nén moshén pesé vje¢ apo qé kané pérkujdesje té
pérhershme njé jetim nén moshén pesémbédhjeté vjec. Dhe edhe me kété
kategori ka probleme té thella. Mosha 5 vjecare duket né pamjen e paré se
éshté arbitrare. Po cka do té ndodh me ato familje me njé person té afté pér
puné por gé fémija tyre i mbush 6 vje¢. Sipas ligjit, késaj familje me
automatizém i ndalet ndihma sociale. Edhe né kété drejtim do té duhej
rishikuar kjo normé qgé té mos lidhet vetém me moshén e fémijés por me
pozitén sociale té familjes dhe individit.>> Pér mé tepér prej moshés 6 vjecare
fémija e fillon shkollén dhe ngarkesat financiare pér familjet me probleme
sociale rriten. Né anén tjetér sipas z.Gjocaj, kjo kategori e dyté mé shumé se
kategori sociale, duhet konsideruar si kategori gé ndihmohet pér papunési té
pérkohshme. Dhe ndonése tek ne nuk ka kornizé té tillé ligjore q& mbron té
papunét e pérkohshém, kjo skemé u ndihmon atyre. Kjo kategori duhet
ndihmuar duke u krijuar kushte pér punésim sa mé té shpejté dhe kjo éshté
arsyeja qé ndihmohen deri sa fémija i ka 5 vjec pér ta tejkaluar moshén mé té
ndjeshme té rritjes sé fémijés.>® Sidogofté edhe sipas Ahmet Fejzullahut drejtor
i QPS-sé Prishtiné — Qendér, hegja nga lista e ndihmave familjet tek té cilat
fémijét i mbushin 6 vje¢ éshté njé diskriminim i thellg, qé kérkon ndryshime né
ligjin gé po hartohet.>* Sipas Letrés sé Bardhé dhe sipas z.Gjocaj, né ligjin e ri,
llogaritet qé familjet e kategorisé sé paré gé kané fémijét prej 6-18 vjeg té
pérfitojné nga 5 euro pér fémijé me kusht gé té sigurohet vijimésia né shkollim
i fémijéve.

Kriteret financiare pér té pérfituar ndihmén sociale jané té lidhura me
plotésimin e dy kushteve. Sé pari kérkuesi ka té drejté né ndihmé sociale nése
ka mjete qé llogariten nén kufizimin e lejuar (kjo éshté rregulluar me
Udhézimin Administrativ nr.8.2004) si dhe nése ka té hyra té pérgjithshme gé
llogariten té jené nén shkallén standarde té pérgjithshme mujore pér até

familje (shih nenin 5.2).

%2 Po aty.
%3 Intervisté me Muhamet Gjocajn.
% Intervisté me Ahmet Fejzullahun.

34



Familjet g& konsiderojné se jané rast social i parashtrojné kérkesé me
shkrim pér ndihmé sociale QPS-sé. Familjet qé paraqgesin kérkesat e tyre né bazé
té njé apo mé shumé anétaréve me aftési pérheré té kufizuara, duhet ta
paragesin edhe certifikatén e komisionit mjekésor pér gjendjen shéndetésore
té tyre (shih nenin 6).

Familja gé ka fituar té drejtén e ndihmés sociale né pérputhje me nenin 4,
pika 1(a) (pérkatésisht shih mé larté se cka nénkupton person i varur sipas nenit
2.7) do té marré ndihmé sociale deri né gjashté muaj. Pas kalimit té késaj
periudhe familja duhet prapé té béjé kérkesé té re pér vazhdimin e té drejtés
pér ndihmé sociale. Ndérsa familja gé ka fituar té drejtén pér ndihmé sociale né
pajtim me nenin 4.1(b), pra familja gé e ka njé anétar té afté pér punég, do té
marré ndihmé sociale deri né 6 muaj, por duhet té& ndérmarré veprime té
nevojshme pér punésim. QPS kérkon déshmi mbi orvatjet e tyre pér té gjetur
puné. Sidogofté pas mbarimit té gjashtémujorit, familja prapé paraget kérkesé
pér ndihmé sociale (shih nenin 7).

Shkalla e standardeve mujore pér ndihmé sociale pércaktohet sipas
numrit té anétaréve té familjes dhe numrit té pikéve sipas anétarit duke filluar
me familjen me njé anétar gé ka 40 piké dhe duke pérfunduar me familjen me
7 anétaré qé ka 80 piké. Lartésiné e vlerés sé pikés né euro e pércakton MEF né
bashképunim me MPMS. Sipas formulés C=A-B, ku shuma e ndihmés sociale
mujore gé duhet t'i paguhet familjes sé pérzgjedhshme (C) arrihet pasi shkallés
standarde mujore bruto té ndihmés sociale gé i jepet familjes me aq anétaré
(A) i zbriten té hyrat neto mujore té llogaritshme té familjes sé pérzgjedhshme,
pasi té jené béré zbritjet e lejueshme. (shih nenin 9). Duhet theksuar se edhe
kétu propozimi i béré né draft Letrén e Bardhg, qé familjet mbi shtaté anétaré
deri né 15 anétaré té marrin nga 5 euro pér ¢do anétaré duket i arsyeshém
sepse éshté i dukshém diskriminimi qé i béhet me kété rast familjeve me mbi 7
anétaré. Kéto ndryshime priten té futen edhe né draft ligjin e ri té skemés sé
ndihmés sociale.>

Ky ligj pércakton edhe gjobat pér déshmi té rreme dhe obstruksione (neni

10), ményrat e ankesés sé kérkuesit t& ndihmés sociale (neni 11), pércakton

% Intervisté me Muhamet Gjocajn.

edhe mundésin e ndihmave sociale pér té pérmbushur ad hoc nevoja
momentale té vecanta e qé nuk jané paraparé me kété ligj (neni 12), si dhe
pércakton administrimin dhe financimin e késaj skeme, obligime kéto qgé
ndahen né mes t&é MPMS dhe té MEF-it (neni 13).

Ligji pér Shérbimet Sociale dhe Familjare

Pérmes kétij ligji pércaktohet dhe rregullohet ofrimi i shérbimeve sociale
dhe familjare pér personat dhe familjet né nevojé né Kosové. Shérbimi social
dhe familjar sipas kétij ligji pérfshiné ofrimin e drejtpérdrejt té pérkujdesjes
sociale, késhillimit ose né raste té vecanta, ndihmé materiale pér njerézit né
nevojé sociale.’® Sipas kétij ligji person né nevojé éshté cilido person i cili ka
nevojé pér shérbimet sociale pér shkak: se éshté fémijé pa pérkujdesje prindore,
se éshté fémijé me sjellje asociale, se éshté delikuent i mitur, t&€ marrédhénieve
té ¢rregulluara familjare, t& moshés sé shtyré, té sémundjes trupore ose aftésive
té kufizuara fizike, té aftésive té kufizuara mendore, té sémundjes mendore, té
rrezikut nga shfrytézimi ose abuzimi, t& dhunés né familje, té trafikut té
genieve njerézore, té varésisé nga alkooli ose drogat, té emergjencave ose
fatkegésive té shkaktuara nga natyra apo njeriu ose pér ndonjé arsye tjetér qé i
bén ata persona nevojtaré (neni 1.3). Ndérsa familje né nevojé pércaktohet ajo
familje, ku njérit ose té dy prindérve ose pérkujdesésit tjetér u nevojitet ndihma
né pérkujdesjen pér fémijé pér shkak té gjendjes sé tyre ose gjendjes sé fémijés
ose né rrethana kur fémija éshté duke pésuar démtim serioz pér shkak té lénies
pas dore ose abuzimit nga ana e prindit ose prindérve té tij ose pér shkak té
paaftésisé sé prindit ose prindérve ose pérkujdesésit té tij qé té pérkujdesen pér
té né ményré adekuate, ose i éshté ekspozuar mundésisé qé té pérjetojé dicka
té tillé (neni 1.3).

Ky ligj i pércakton edhe detyrat dhe obligimet e institucioneve shtetérore
gé kané pér obligim té& merren me ¢éshtjen e shérbimeve sociale. Pér shkak té
ndryshimeve né strukturén kushtetuese dhe ligjore té Kosovés, e qé jané

reflektuar edhe né strukturén e institucioneve qé ofrojné shérbime sociale dhe

% Shih nenin 3 t& Ligjit pér Shérbime Sociale dhe Familjare, Ligji Nr.02/L-17, Prill 2005.

marrédhénieve né mes tyre, ky ligj éshté né proces t&€ amendimit.’” Né krye té
kétyre institucioneve éshté MPMS, e cila éshté pérgjegjése pér organizimin e
ofrimit té shérbimeve sociale dhe familjare né Kosové. Ajo éshté pérgjegjése
edhe pér zhvillimin e politikave dhe pérgatitien e planeve strategjike pér
ofrimin e kétyre shérbimeve. Pérmes késaj ministrie koordinohen aktivitetet e
agjencive geveritare, jo geveritare dhe ndérkombétare né fushén e ofrimit té
shérbimeve sociale dhe familjare (shih nenin 2). Shumica e aktiviteteve né
fushén e shérbimeve sociale dhe familjare té pércaktuar me kété ligj né emér té
MPMS kryhet pérmes Departamentit té& Mirégenies Sociale (neni 3). Njé
institucion tjetér i réndésishém éshté edhe Instituti i Politikés Sociale i cili éshté
pérgjegjés pér promovimin dhe zhvillimin e begatimin e njohurive, shkathtésive
dhe standardeve profesionale né kété fushé (shih nenin 4). Késhilli i
Pérgjithshém i Shérbimeve Sociale dhe Familjare éshté njé institucioni i
réndésishém i paraparé té krijohet me kété ligj e i cili éshté themeluar pérmes
Udhézimit Administrativ Nr.1/2006. Ky Késhill éshté pérgjegjés pér mirémbajtjen
e standardeve dhe disiplinés profesionale né fushén qé& mbulon ligji dhe
njékohésisht shérben edhe si organ regjistrues dhe lincecues pér profesionistét
gé punojné né kété lémé (pér mé shumé shih nenin 5).

Sidoqofté sipas Raportit té Progresit t& Komisionit Evropian, ky Késhill
ende nuk éshté térésisht funksional, struktura e tij financiare dhe operacionale
nuk éshté e rregulluar si duhet dhe i mungon korniza e duhur ligjore.>® Sipas
z.Gjocaj faza pilotuese e funksionimit té kétij késhilli ka shkuar jo miré. Dhe
funksionalizimi i tij ka hasur né pengesa serioze, pérfshiré ato financiare.
Z.Gjocaj shprehu besimin se kjo situaté nuk do té vazhdojé gjaté, sepse
funksionalizimi i kétij késhilli t& paraparé me ligj éshté mase i domosdoshém.>®

Njé institucion tjetér i réndésishém @&shté komuna, e cila pérmes
drejtoratit té saj pérkatés, éshté pérgjegjése pér sigurimin e ofrimit té
shérbimeve sociale dhe familjare brenda territorit t& komunés sipas standardeve
té specifikuara nga MPMS. Komuna ka pérgjegjési qé té sigurojé gé né territorin

e vet QPS-ja pérkatése té keté resurse sipas standardeve té specifikuara nga

7 Intervisté me Muhamet Gjocajn.
% Shih European Commission, Kosovo 2010 Progress Report, f.37.
% Intervisté me Muhamet Gjocajn.

MPMS. Sidoqofté pérveg késaj, drejtoratet pérkatése té komunave, lejohen gé
népérmes QPS-ve dhe 0JQ-ve té sigurojné ose mundésojné ushtrimin e
shérbimeve shtesé: si ndihmé né punét e shtépisé pér individét té cilét pér shkak
té moshés apo aftésive sé kufizuar ose sémundjes, nuk mund t'i kryejné kéto
puné veté, apo té cilét nuk kané familje apo ndonjé ndihmé tjetér; si
pérkujdesje té drejtpérdrejté personale té individéve né shtépiné e tyre pér
shkak té arsyeve té theksuara mé larté; hapjen e njé gendre, ku individét né
nevojé mund té mblidhen c¢do dité pér t'u shogéruar, ushgyer dhe mbajtur
higjienén personale; shérbime specialistike té késhillimit pér njerézit me varési
ose probleme té tjera psiko-sociale; asistencé me ané té pérkrahjes materiale,
sigurimit té lokalit ose késhillés profesionale pér grupet e njerézve né nevojg,
ose ata gé kujdesen pér ta né ményré qé té krijojné dhe mbajné grupe pér
ndihmé reciproke dhe grupe pér veté ndihmé; pérkujdesje rezidenciale pér té
moshuarit dhe njerézit me nevoja té posacme etj (shih nenet 6 dhe 7).

QPS si institucion publik krijohet nga komuna. QPS éshté pérgjegjése pér
ushtrimin e pérgjegjésive gé ia jep ky ligj né emér t&€ MPMS dhe ofron shérbime
sociale dhe familjare né emér té saj. QPS formon organin e kujdestarisé gé éshté
njé organ i réndésishém né realizimin e funksioneve té saj. Drejtori i QPS i jep
llogari komunés pér ményrén e pérdorimit té resurseve té akorduara pér ofrimin
e shérbimeve sociale dhe familjare ndérsa i pérgjigjet MPMS pér mbajtjen e
nivelit té standardeve té praktikés profesionale gjaté ushtrimit té pérgjegjésive
té saj né fushé e shérbimeve gé i ofron. QPS éshté e obliguar té béjé vlerésimin
profesional pér secilin individ ose familje qé jeton ose gjendet né territorin e saj
e gé kérkon ndihmé prej saj, ose né ndonjé ményré tjetér mésohet apo shihet se
ka nevojé pér shérbime sociale. Nése vlerésimi profesional tregon se njé individ
ose njé familje ka nevojé pér kéto shérbime, atéheré QPS mundet té vendos pér
té ofruar shérbimet qé i konsideron té pérshtatshme (shih nenin 7). Me kété ligj
pércaktohet se shérbime sociale dhe familjare mund té ofrojné edhe 0OJQ-té
pérkatése. Sidoqofté ato duhet té lincecohen nga Departamenti i Miréqgenies
Sociale (shih neni 8).

Vlen té theksohet se marrédhéniet né mes té komunés dhe té QPS-ve,
prej kohés sé delegimit té pérgjegjésive né nivel lokal (nga janari 2008), nuk

jané né nivelin e duhur. Kjo ka béré sipas z.Gjocaj gé niveli i shérbimeve sociale

ofruar nga QPS-té té bie né raport me kohén kur QPS-té menaxhoheshin nga
niveli gendror.®® Sipas z.Fejzullahu, drejtoratet komunale pér shéndetési dhe
mirégenie sociale, e kané né rend té dyté ¢éshtjen e miréqenies sociale, duke e
reduktuar kété vetém né dhénien e ndihmave sociale, pérderisa puna e njé QPS-
je dhe éshté shumé e gjeré, qé pérfshin edhe fémijét e braktisur, delinkuentét e
mitur, graté e keqgtrajtuara, kategorité asociale si narkomanét, té trafikuarit etj.
Edhe z.Fejzullahu konstaton se decentralizimi i kétij shérbimi, nuk e ka
ndihmuar punén e tij. Pér mé tepér kané réné nivelet e shérbimeve edhe pér
shkak té mungesés sé kapaciteteve né komuna pér té njohur problematikat e
shérbimeve sociale. Kjo ka béré gé edhe kapacitetet e veté QPS-ve té mos mund
té fugizohen me kuadro té nevojshme.®

Komuna pérmes QPS-sé e né bashképunim me familjet, komunitetin,
0JQ-té dhe organet e tjera, ofron pérkujdesje sociale, késhillim social, dhe, né
rrethana té jashtézakonshme, asistencé materiale pér fémijét dhe familjet e tyre
té cilét jané né nevojé, duke u mbéshtetur né vlerésimin e nevojave té tyre pér
kéto shérbime dhe aftésiné e komunés qgé ato t'i plotésojé. Né& pérmbushjen e
detyrave té tyre QPS duke u bazuar edhe né Ligjin Penal pér té Miturit, né rolin
e organit té kujdestarisé duhet té ofrojé shérbime né pérputhje me Konventén
Ndérkombétare pér té Drejtat e Fémijéve (shih nenin 9).

Ndonése edhe me kété ligj ritheksohet se interesat mé té miré té fémijés
pérmbushen brenda kontekstit té familjes natyrore, né rrethana kur ka arsye
pér t'u dyshuar se njé fémijé éshté duke pésuar dém né shéndetin e tij fizik dhe
mendor, ose éshté né rrezik pér dicka té tillé brenda familjes sé tij, mund té
merret parasysh heqja e tij nga pérkujdesja e prindit ose e prindérve ose e
pérkujdesésit té tij. Sidogofté pérve¢ né rast té masave aftat shkurtra

emergjente, fémija nuk higet nga pérkujdesja e prindit ose prindérve ose

€ |ntervisté me Muhamet Gjocaijn.

" Intervisté me Ahmet Fejzullahun. Situata né& Prishtiné shpjegon mé sé& miri situatén jo t&
lakmueshme né té cilén gjenden QPS-t&. Fillimisht deri né vitin 2007 ishte nj&é QPS né
Prishtiné. Me fillimin e decentralizimit jané béré 3 dhe tash insistohet gé nga fundi i janarit
2011 prapé té béhet 1, pra té fuzionohen duke u thirrur né Ligjin pér Shérbime Sociale. Krejt
kéto ndérrime imponohen pa njé analize té situatés né terren. Z.Fejzullahu shprehu drojén
se fuzionimi i kétyre QPS-ve do té shkaktojé njé kaos organizativ gé do té shprehet né
rénien e métejme té funksionalitetit t&¢ QPS-ve dhe té ofrimit t& shérbimeve qytetaréve né
nevojé.

pérkujdesésve pa pélgimin e tyre apo pa urdhér té gjykatés (shin né pérgjithési
nenin 10).

Ligji i kérkon QPS-sé gqé né emér té DMS ka pér detyré té pérkujdeset dhe
éshté e obliguar té veprojé cdoheré si prind i miré ndaj njé fémije gé éshté
bonjak pa té dy prindérit, gé éshté dhéné pér adoptim nga prindi ose prindérit
e tij, qé éshté braktisur, té cilit nuk i dihen prindérit, qé i éshté dhéné QPS-sé né
pérkujdesje té pérkohshme nga prindi ose prindérit e tij dhe qé i &shté dhéné né
pérkujdesje DMS nga ana e gjykatés (neni 11.1). Né kéto raste trajtimi i fémijéve
béhet né ményré té vecanté. Andaj edhe MPMS pér ta ndihmuar DMS eméron
njé panel pér vendosjen e fémijéve. Ky panel bén zgjedhjen e prindérve
strehues familjaré, zgjedhjen e prindérve adoptues, vendosjen e fémijéve me
prindérit strehues familjaré dhe zgjedhjen e prindérve adoptues pér fémijét.

Sipas akteve nénligjore éshté pércaktuar qé familjet strehuese qé ofrojné
strehim pér fémijét pa pérkujdesje princore e qé jané farefis me fémijén marrin
75 euro pér fémijé. Ndérsa familja qé strehon fémijé té braktisur gé nuk jané
farefis i fémijés, marrin 150 euro pér fémijé. Kéto familje strehuese té gjitha
trajnohen nga stafi profesional i QPS-ve dhe organizatave té tjera qé ofrojné
shérbime sociale.®?

Komuna pérmes QPS-sé kryen shérbimet edhe pér nevojtarét e rritur,
ashtu si¢ éshté parashikuar me kété ligj. Ajo ofron shérbime sociale dhe
familjare né pérputhje me nevojat e tyre pas vlerésimeve gé i bén dhe né
pérputhje me mundésit e komunés (shih nenin 12). Sidoqofté pér té mbrojtur té
rriturit gé mund té jené né rrezik ose pér shkak té gjendjes sé tyre fizike e
mendore e edhe pér shkak té asaj familjare dhe raporteve brenda familjes,
pamundésisé pér t'u kujdesur pér veten, rrezikut té abuzimit nga té tjerét né
familje, né njé proces té udhéhequr nga QPS, individi i tillé pas njé vendimi té
gjykatés, gé mund té jeté njé urdhér kujdestarie merret nén pérkujdesin e QPS-
sé pérkatése. Drejtori i QPS-sé kérkon térhegjen e kétij urdhri sapo té pushojé sé
ekzistuari nevoja pér té si dhe DMS duhet gé ¢do vit ta rishqyrtojé kété vendim,

ndérsa gjykata duhet ta shqyrtojé ¢do tri vjet (neni 13).

®2 Intervisté me Muhamet Gjocajn.

Normalisht ky ligj tregon edhe cilat procedura administrative dhe
gjygésore duhet té ndigen nga individét dhe familjet té pakénaqura me ofrimin
e shérbimeve sociale dhe familjare apo atyre gqé ato u jané refuzuar (shih nenin
15).

Rregullorja nr.2005/20, Pér Ndryshimin e Rregullores sé UNMIK-ut
Nr.2001/35 Mbi Pensionet né Kosové®?

Né pérgjithési kategoria e personave gé jané né pension potencialisht
jané pjesé e brishté e shoqérisé, té cilét ndryshimet ekonomike dhe sociale
mund t'i prekin lehté. Né kété funksion jané ndértuar skemat sociale qé do té
krijonin njé bazé pér mirégenien e tyre. Sidoqofté né varési té vendeve kjo
situaté nuk éshté e njéjté dhe kéto skema jané té kushtézuara edhe nga gjendja
e pérgjithshme ekonomike e vendit. Né Kosové situata éshté e vecanté pér
faktin se skema pensionale e trashéguar nga ish-Jugosllavia, éshté plackitur nga
pushteti serb kur é&shté larguar nga Kosova, andaj viti 1999 pensionistét e
Kosovés i gjeti né njé gjendje shumé té réndé. Duke ia shtuar késaj edhe
gjendjen shumé té réndé té ekonomisé né Kosové si dhe njé proces té
privatizimit problematik, pozita e pensionistéve né Kosové béhet shumé e
pavolitshme, duke i shndérruar shumé nga pensionistét né kategori sociale.

UNMIK-u gé né fillim béri disa pérpjekje pér té trajtuar kété kategori té
popullsisé, gqé rezultuan né miratimin té Rregullores 2001/35 Mbi Pensionet né
Kosovég, e cila u ndryshua né vitin 2005. Duke gené se mungonte njé statistiké e
sakté se kush ka punuar, né vitin 2002 u pércaktua njé pension bazé prej 28
Eurosh pér té gjithé personat mbi 65 vjec, pa marré parasysh né ka punuar apo
jo, dhe pa marré parasysh pérvojén e punés.®® Njékohésisht filloi ndértimi i
skemés pensionale té bazuar né kursimet individuale.® Kjo situaté normalisht se

ka shkaktuar reaksione té shumta né mesin e pensionistéve né Kosové té cilét

8 Kijo rregullore &shté ndryshuar me Ligjin Nr.03/L-84, Pér Ndryshimin e Rregullores s& UNMIK-ut
2005/20 pér Ndryshimin e Rregullores s&€ UNMIK-ut 2001/35 pér Fondin Pensional t& Kosovés,
kryesisht pér t& pasqyruar krijimin e institucioneve té reja né Kosové dhe ndryshimin e emértimit té té
vjetrave pas shpalljes sé pavarésisé.

 Shih Ligjin Nr.2002/1 Mbi Metodologjing e caktimit t& lartésisé sé& pensionit bazé né
Kosové dhe caktimin e dates pér sigurimin e pensioneve bazé, nenin 3.

% Shih Rregulloren nr.2001/35, Mbi Pensionet né Kosové, neni 2.4 dhe 2.5.

kishin punuar me vite té téra né Kosové dhe tani ndjeheshin té plackitur nga
Serbia dhe té injoruar nga pushteti i UNMIK-ut, por edhe nga politika vendore.

Me rregulloren e vitit 2005 edhe njéheré pércaktohen se cka éshté
pensioni bazé dhe ai i bazuar né kursimet personale. Késhtu pensioni bazé éshté
njé “pension gé administrata pensionale ua paguan té gjithé qytetaréve me
banim té pérhershém né Kosové qé kané arritur moshén e pensionit”%. Ndérsa
pensioni i bazuar né kursimet individuale éshté njé pension gé Fondi i
Kursimeve Pensionale té Kosovés ua paguan té gjithé personave né moshén e
pensionimit gé i plotésojné kushtet sipas késaj Rregulloreje lidhur me
kontributet pensionale”®.

Sistemi pensional ishte menduar té trajtonte edhe céshtjen e zbutjes sé
varférisé pérmes pércaktimit té pensionit bazé. Niveli i kétij pensioni éshté
pércaktuar té jeté né vijén ekstreme e varférisé, né até kohé né 28 euro.
Sidogofté me mos-aplikimin e indeksimit né inflacion kjo shumé ka réné nén
vijén ekstreme té varférisé, ndérsa synimi ka qené qé sé paku té arrihet né
nivelin e vijés sé varférisé. Pensioni bazé i cili sipas ligjit ishte i indeksuar me
inflacionin, u rrit tek né vitin 2005 dhe u bé 40 Euro.%

Né tetor té vitit 2007 Qeveria pérmes njé urdhérese administrative
vendosi té rriste pensionin bazé pér personat gé kishin kontribuar sé paku 15
vite né sistemin e vjetér dhe gé mund ta dokumentonin kété né 75 Euro.® Njé
rritje prej 5 eurosh, u bé edhe pér té gjithé pensionistét gé marrin pensionin
bazé. Pensioni bazé i paguhet diku rreth 113 mijé personave dhe i kushton
Qeverisé diku rreth 73 milion Euro né vit (kaq ishte kostoja e vitit 2009 sipas
Departamentit té Pensioneve né MPMS), ndérsa rritja e pensionit bazé deri né
75 Euro pér njé kategori pensionistésh kontributdhénés i e rrit kété kosto edhe
mé tej (sipas Departamentit té Pensioneve né MPMS né vitin 2009 kjo kosto
ishte rreth 12 milioné euro)

Sic u tha edhe mé herét pérvec pensionit bazé, skema pensionale vendos
edhe bazat pér njé sistem pensional mé té géndrueshém afatgjaté. Krijohet

késhtu Fondi i Kursimeve Pensionale té Kosovés (Fondi) “si person juridik i

% Shih Rregulloren Nr.2005/20, nenin 2.4.

" Po aty, neni 2.5.

% Shih Technical Background Paper, f.24-26.
8 Po aty f.24.

pavarur me géllimin e vetém dhe eksluziv té administrimit dhe menaxhimit té
llogarive individuale pér pensionet e bazuara né kursime, né investim té
kujdesshém dhe né ruajtjen e mjeteve pensionale dhe pagimin e té ardhurave
gé krijohen né llogarité individuale pér blerjen e pensioneve vjetore, pér
pensionet e bazuara né kursime, si njé administrues i besuar gqé vepron né emér
té pjesémarrésve dhe shfrytézuesve”.” Ky fond ndonése relativisht autonom
éshté nén mbikqgyrjen e Bankés Qendrore té Kosovés.

Sipas kétij sistemi punétorét duhet té kontribuojné 5% nga paga e tyre si
dhe punédhénési duhet té kontribuojé 5% té pagés sé punétorit né llogariné e
tij individuale té kursimit pensional né Fond. Ashtu si¢ e pércakton ligji, Fondi i
investon kéto mjete financiare né emér té punétoréve. Kur arrihet mosha e
pensionit kéto para té mbledhura si dhe interesi i fituar do té pérbéjné shumén
gé i takon pensionistit.”’ Né kohén kur éshté miratuar ligji né kété sistem éshté
kérkuar té futen vetém ata qé jané nén mosén 55 vjecare, pérderisa ata gé ishin
mbi kété moshé, vetém vullnetarisht kané mundur té béhen pjesé e kétij sistemi,
sepse éshté konsideruar jo korrekte qé kéta persona té paguajné pér pensionin
e tyre i cili né fund nuk do té jeté njé shumé e konsiderueshme si dhe né té
njéjtén kohé kontributet e tyre do té shfrytézoheshin pér mirémbajtjen
administrative té Fondit.

Ky sistem ndonése éshté dizajnuar gé té jeté financiarisht i géndrueshém
éshté kritikuar kohét e fundit pér shkak té& humbjeve qé ka pésuar Fondi né
tregun e jashtém si pasojé e krizés sé réndé financiare. Ka pasur mjaft kritika se
diversifikimi i mjeteve nuk ka qgené i duhur, ndonése zyrtarét e Fondit né
vazhdimési kané pohuar se né situatén aktuale financiare humbjet kané gené
minimale. Gjithashtu Fondi éshté kritikuar edhe pér faktin se shumé pak para
jané investuar né tregun e brendshém, edhe pse investimin né tregun e
brendshém, né institucionet financiare gé i plotésojné kushtet, e kérkon edhe
ligji. Prapé arsyetimi themelor éshté se institucionet financiare vendore ende

nuk i pérmbushin kriteret e nevojshme pér té investuar né to. Deri mé tani

0 Shih nenin 5 t& Rregulloreve 2001/35 dhe nenin 5 t& Rregullores 2005/20, e cila e
ndryshoi rregulloren paraprake.
" Shih nenin 7 t& Rregullores 2005/20 si dhe Technical Background Paper, f.24.

llogaritet se diku 60% té mjeteve jané investuar né tregun e aksioneve,

pérdersia 35% né tregun e letrave me vleré.”?

4.2 Baza ligjore pér pérkrahjen e personave me aftési té

kufizuar

Ligji Nr.2003/23 Pér Pensionet e Personave me Aftési té Kufizuar

Person me aftési pérheré té kufizuara dhe plotésisht té kufizuara
konsiderohet personi né mes té 18-65 vje¢c e gé ka diagnozén mjekésore té
gjendjes fizike, ndijore, ose mendore, ka sémundje ose aftési té kufizuar qé e
béjné até té paafté pér ¢farédo pune shpérblyese dhe kur MPMS e vleréson
personin dhe vendos se i pérmbush kriteret e parapara me kété ligj. Gjendja e
tyre shéndetésore duhet té tregojé se personi éshté plotésisht i paafté pér
¢farédo pune té shpérblyeshme né kohén kur paraqitet kérkesa dhe né té
ardhmen (shih nenin 1.5)

Pensionet e aftésisé sé kufizuar do t'u ofrojné mbéshtetje financiare
personave qé pérzgjidhen né pérputhje me kriteret qé i parasheh ky ligj dhe
sipas mjeteve té ndara nga Buxheti i Kosovés. Pér té vlerésuar se a jané
plotésuar kriteret e pérzgjedhshmésisé mjekésore, MPMS formon njé Komision
Mjekésor. Né& anén tjetér kjo skemé e pensioneve administrohet nga
Administrata Pensionale e Kosovés (shih nenin 2).

Kriteret gé do té merren parasysh me rastin e shqyrtimit té kérkesés pér
té fituar té drejtén e pensionit té aftésisé sé kufizuar jané: parashtruesi i
kérkesés duhet té jeté banor i Kosovés, komisionet mjekésore duhet té
vlerésojné aftésiné e kufizuar té njé parashtruesi té kérkesés, parashtruesi i
kérkesés nuk duhet té marré ndihmé té vazhdueshme dhe té rregullt financiare
nga institucione gé pérkujdesen pér personat me aftési té kufizuar e gé
financohen nga buxheti i Kosovés, nuk duhet té jené té afté pér punésim apo té

punésuar qofté ajo edhe vetépunésim, si dhe nuk duhet té jené pjesé e skemave

"2 Shih Technical Bacgrund Paper, f.26.

té tjera pensionale, si ajo e pensionit themelor, apo ajo pér invalidét, veteranét
dhe familjet e déshmoréve (shih nenin 3).

Shuma e kétij pensioni do té jeté i njéjté me shumén mujore té pensionit
themelor, i cili éshté 40 euro (shih nenin 6.1).

Parashtruesi i kérkesés pér pension duhet t'i drejtohet autoritetit
pérkatés, gé né kété rast éshté Administrata Pensionale e Kosovés (apo ndonjé
institucion tjetér q& mund té caktohet nga MPMS). Komisioni mjekésor pastaj e
shgyrton gjendjen shéndetésore té personit, duke u bazuar edhe né déshmité
mjekésore té dhéna nga njé profesionist mjekésor i rexhistruar, por edhe né
ekzaminimet gé mund t'i béjé veté komisioni dhe pérmes kétij raporti vjen deri
tek pérfundimi mbi aftésiné e kufizuar té personit. Né bazé té kétyre
ekzaminimeve autoriteti pérkatés vendos mbi pérzgjedhshmériné e kandidatit
(shih nenin 4). Né vendimin e autoritetit pérkatés, parashtruesi i kérkesés mund
té ankohet brenda 14 ditéve nga dita qé ai éshté njoftuar pér vendimin tek
Késhilli i Ankesave té autoritetit pérkatés. Nése prapé merr vendim negativ ai
mund té ankohet né njé gjykaté kompetente (shih nenin 10).

Pérve¢ ndihmés financiare personat me aftési pérheré dhe plotésisht té
kufizuara pérfitojné edhe disa beneficione shtesé. Késhtu qé pér kété kategori
personash udhétimi né trafikun urban béhet falas, ndérsa ai ndérurban béhet
me 50% té vlerés sé biletés. Gjithashtu té gjitha mjetet e udhétimit urban dhe
ndérurban duhet té rezervojné vende té vecanta pér kété kategori personash.
Edhe bileta hyrése pér manifestime sportive, shfagje artistike, muze, etj., pér
kéta persona do té jeté 50% e ¢mimit té biletés. Né té gjitha objektet publike
duhet té sigurohet qasja pér lévizje, géndrim dhe shérbime pér kéta persona. Té
gjitha ndértimet e reja té objekteve publike, pas hyrjes sé kétij ligji né fuqi,
duhet té sigurojné gasje dhe té ofrojné mundési pérdorimi pér personat me
aftési pérheré dhe plotésisht té kufizuar. Kéta persona pérjashtohen nga taksat
doganore pér mjete, té cilat ndihmojné né integrimin e tyre né jeté (mjetet
lévizése dhe pajisjet e ndryshme ortopedike, dégjimit dhe té pamurit) duke
pérfshiré kétu edhe autovetura té pérshtatura pér pérdorimin e tyre si dhe pér
kété kategori personash duhet té pércaktohen tarifat e reduktuara té konsumit

dhe energjisé elektrike (shih nenin 13).

Ligji Nr.03/L-019, Pér Aftésimin, Riaftésimin Profesional dhe Punésimin e

Personave me Aftési té Kufizuara

Qéllimi i kétij ligji éshté pérkrahja ligjore dhe institucionale pér aftésimin,
riaftésimin, nxitjen dhe pérgatitjen profesionale pér punésim té pérshtatshém
pér personat me aftési té kufizuar, duke u mbéshtetur né principet e mundésive
té barabarta, mos-diskriminimit dhe barazisé gjinore (shih nenet 2 dhe 5).

MPMS né bashképunim me Ministriné e Shéndetésisé, me akt nénligjor té
vecanté e pércakton shkallén e aftésisé pér puné té personave me aftési té
kufizuar (neni 7.1).

Sipas nenit 2 té kétij ligjit aftésimi dhe riaftésimi profesional i personave me

aftési té kufizuar pérfshin kéto masa dhe aktivitete:

1. Pércaktimin e aftésisé mendore pér puné;

2. Informimin, késhillimin profesional dhe vlerésimin e mundésisé
profesionale;

3. Analizimin e tregut pér puné, mundésité pér punésim dhe inkuadrimin né
puné;

4. Vlerésimin e mundésisé pér aftésimin, riaftésimin dhe hartimin e
programeve pér aftésim dhe riaftésim;

5. Aftésimin profesional, kualifikimin plotésues, rikualifikimin me
programet e pérsosjes dhe mirémbajtjes sé shkathtésive té punés dhe
atyre sociale né periudhén derisa té punésohet;

6. Informimin dhe késhillimin me proceset teknologjike gjaté aftésimit
profesional pér punésim;

7. Programet vetanake dhe té pérbashkéta pér avancimin e punés sociale
dhe integrimi né shoqéri;

8. Mésimin profesional, planifikimin dhe aplikimin e teknologjisé sé
zgjedhur;

9. Propozimet késhillédhénése mbi aplikimin e teknikave dhe teknologjive
té ndryshme né mésim dhe né punég, krahas vlerésimit té mundésive pér

zbatimin e tyre;

10.Ndihmén teknike, pérkrahjen, pércjelljen dhe vlerésimin e rezultateve; si
dhe

11.Njoftimin dhe pérkrahjen pér burimet financiare.

Aftésimin dhe riaftésimin profesional té kétyre personave e organizon dhe
menaxhon Qendra pér aftésimin, riaftésimin profesional dhe punésim té
Kosovés. Kjo Qendér themelohet me kété ligj pérmes nenit 14. Aktivitetet e
aftésimit dhe riaftésimit profesional realizohen edhe né institucione arsimore,
zyrat e punésimit, gendrat e aftésimit profesional, dhe personat e tjeré juridik
gé i plotésojné kushtet pér arsim dhe aftésim profesional sipas kétij ligji dhe
ligjeve té tjera né fuqi (shih nenin 2.4 dhe 2.5).

Ligji pércakton edhe ¢cka duhet té pérfshijné politikat geveritare qé merren
me aftésimin profesional dhe punésimit té personave me aftési té kufizuar. Disa
nga kéto politika pérfshijné: masat e mundshme dhe té nevojshme pér té krijuar
dhe zhvilluar shérbime té specializuara pér aftésimin profesional té personave
me aftési té kufizuar gé kérkojné punég, plan-programet mésimore sipas sistemit
modular gé& mundésojné aftésim individual pér kéta persona, aftésimin e
pérbashkét me té tjerét né hapésirén e njéjté dhe trajner té njéjté, angazhimin
e institucioneve qé ofrojné aftésim profesional, pér té krijuar mjedis fizik té
pérshtatshém pér gasje pér personat me aftési té kufizuar, etj. (shin nenin 10).

Sipas ligjit personi me aftési té kufizuar ka té drejté pér punésim né kushtet
e pérgjithshme dhe né ato té vecanta. Punésim né kushtet e pérgjithshme,
nénkupton punésimin e kétyre personave né tregun e hapur té punés. Pérderisa
me kushte té vecanta, kéta persona punésohen né Qendrén pér aftésimin dhe
riaftésimin profesional, punétoriné mbrojtése dhe né gendér punuese (shih
nenin 15.1.8), e té cilét né bazé té aftésive punuese nuk mund té punésohen né
tregun e hapur té punés ose ta mbajné punén e vet. Punésim né kushte té
vecanta konsiderohet edhe vetépunésimi, si dhe punésimi né ekonominé
familjare (shih nenin 11).

Ligji obligon ¢cdo punédhénés té punésojé njé person me aftési té kufizuar né
¢do 50 punétoré. Punédhénési gé nuk i pérmbush kéto detyrime, obligohet gé
pér té& ndihmuar personat me aftési té kufizuar, té paguaj né buxhetin e

Kosovés kontribute mujore né lartési prej 1% té shumés sé pagés minimale (shih

nenin 12). Punédhénési i cili punéson persona me aftési té kufizuar si dhe
personi me aftési té kufizuar gé ushtron veprimtari té pavarur fiton té drejtén
pér lehtésime doganore dhe tatimore sipas ligjeve tatimore dhe doganore né
fuqi (shih nenin 18.1). Pérvec¢ kétij beneficioni, punédhénési do té keté edhe
stimulim material né té holla. Stimulimi material né té holla éshté né lartésiné e
kontributeve té obliguara né paga si ai i sigurimit pensional apo shéndetésor
(shih nenin 19).

Mjetet financiare pér punésimin e personave me aftési té kufizuar sigurohen
nga organet e administratés shtetérore, punédhénésit té sektorit publik dhe atij
privat, ku ka punuar mé paré personi me aftési té kufizuar dhe ku atij i éshté
pércaktuar aftésia e kufizuar pér puné. Gjithashtu kéto mjete sigurohen edhe
nga shogatat e punédhénésve dhe punémarrésve si dhe pérmes OJQ-ve vendore
dhe ndérkombétare pérmes donacioneve té ndryshme (neni 23). Ndérsa
financimin e aftésimit dhe riaftésimit por edhe té punésimit té késaj kategorie

té personave e bén buxheti i shtetit. Ky buxhet menaxhohet nga MPMS.

Ligji nr. 03/L-022, Pér pérkrahje materiale familjeve té fémijéve me

aftési té kufizuar té pérhershme

Pérmes kétij ligji rrequllohet e drejta pér pérkrahje materiale familjeve té
cilét ruajné dhe pérkujdesen pér fémijét me aftési té kufizuar, e té cilét jané té
moshés prej 1-18 vje¢. Pérmes kétij ligji MPMS éshté e obliguar ta hartojé
strategjiné pér kété kategori té fémijéve. Kjo ministri siguron pérkrahje pér
familjet e kétyre fémijéve, né ményré gé ata té béjné njé jeté té dinjitetshme,
por duke u nisur edhe nga mundésité buxhetore té Kosovés. Kjo ndihmé
materiale paguhet né emér té prindit, ose kujdestarit té& fémijés, pérmes
xhirollogarisé bankare. Lartésia dhe afatet pér dhénien e késaj ndihme
materiale né formé té pagesés financiare caktohet me akte nénligjore qé i
nxjerré MPMS. (shih nenet 1, 3, 4 dhe 5). Shuma aktuale e ndihmés éshté 100
euro pér fémijé. Sipas z.Gjocaj ka probleme né vazhdimin e pagesave pér kété

kategori pér shkak té kufizimeve buxhetore té imponuara nga MEF-i.”® Kété

3 Intervisté me Muhamet Gjocajn.

48



pérkrahje materiale mund ta realizojé familja, pa marré parasysh gjendjen
materiale té saj. | vetmi kusht éshté té keté fémijé me aftési té kufizuar (neni
18.1).

Fémijé me aftési té kufizuar té pérhershme konsiderohen fémijét e
palévizshém, fémijét plotésisht té verbér si dhe fémijét té cilét nuk mund té
lévizin veté (as né banesé, apo vendet ku kané nevojé e as nuk mund t'i
pérdorin né ményré té pavarur mjetet ndihmése), nuk jané né gjendje té
ushgehen vetg, té zhvishen dhe té vishen, té kryejné nevojat fiziologjike si dhe
té mbajné higjienén e domosdoshme personale (shih nenin 6). Kérkesén pér
pérkrahje materiale duhet dorézuar né QPS, e cila pastaj i fillon procedurat, té
cilat pérfshijné nése ka nevojé edhe marrjen e mendimit té Komisionit Mjekésor,
gé themelohet nga MPMS pér té vlerésuar shéndetin e fémijés me aftési té
kufizuar. MPMS krijon komisionin e shkallés sé paré dhe té dyté (pér punén e
komisioneve shih nenet 7-11 si dhe nenet 13-16). Késhtu QPS e nxjerr
aktvendimin me té cilin i njihet e drejta pér ndihmé materiale familjes sé
fémijés me aftési té kufizuar (neni 22.2). Edhe né kété ligj si né ligjet e tjera jané
té pércaktuara procedurat administrative té ankesés qé mund té pérfundojné

edhe né njé gjykaté kompetente (neni 23).

4.3 Baza ligjore pér pérkrahjen e kategorive té dala nga

lufta clirimtare

Dy ligjet themelore qé trajtojné kategorité e dala nga lufta clirimtare
jané Ligji pér Statusin dhe té Drejtat e Familjeve té Déshmoréve, Invalidéve,
Veteranéve dhe Pjesétaréve té UCK-sé dhe Familjeve té Viktimave Civile té
Luftés i vitit 2006, si dhe Ligji pér Pensionet e Pjesétaréve té Trupave Mbrojtése
té Kosovés i vitit 2008. Duhet theksuar se te dy ligjet kané pasur dhe kané
ndjeshméri té theksuar politike né Kosové, me theks té posacém ligji i paré. Pér
mé tepér ligji i paré, éshté ripunuar nga Qeveria dhe né formé projektligji i
éshté dorézuar Kuvendit té Kosovés pér miratim. Ligji pér ish-pjesétarét e TMK-

s€ né anén tjetér éshté pjesé e procesit té shpérbérjes s& TMK-sé i paraparé edhe

me Planin e Ahtisarit, dhe pérpjekjes qé sado pak kjo kategori e njerézve té

trajtohet me dinjitet.

Ligji Nr.03IL-100, Pér Pensionet e Pjesétaréve té Trupave Mbrojtése té

Kosovés

Pérmes kétij ligji rregullohet e drejta pér pension té pjesétaréve aktivé té
TMK-sé dhe trashégimtaréve té tyre pas shpérbérjes s&é TMK-sé. Té drejtén né
pension nuk do ta kené stafi civil i TMK-sé si dhe ata pjesétaré té TMK-sé gé
jané pérfshiré né FSK.

Individét gé kané té drejté pensioni duhet gé té kené arritur moshén 50
vjecare (pérjashtimisht moshén 45 vjecare), qé kené gené pjesétaré aktiv té
TMK-sé né kohén e hyrjes né fugi té ligjit pér shpérbérje té TMK-sé ose té jené
pjesémarrés aktiv té& Skemés pér ri-integrimin e TMK-s&, t& mos béhen pjesétar
aktiv té FSK-s&, si dhe té kené shérbyer pér pesé vjet né TMK (shih nenin 7.1).
Personat né mes té moshés 45-50 vjet kané té drejté té zgjedhin pensionin e
parakohshém té TMK-sé (shih nenin 7.3) dhe até kané afat brenda gjashté
muajsh pas dités sé hyrjes né fuqi té kétij ligji (shih nenin 8.1). Né rast se
vendoset pér pension té parakohshém pas moshés 50 vjecare kjo nuk
transferohet né pension té pérgjithshém té TMK-sé (shih nenin 8.3).

Paga qé merret parasysh kur té caktohet pensioni éshté paga mujore
mesatare e tri viteve té fundit gé i éshté dhéné pjesétarit t&€ TMK-sé. Pér
pensionin e ploté merret 70% e késaj page mujore mesatare, ndérsa pér njé
pension té parakohshém merret 50% e késaj page (shih nenin 10).

Pérfituesi ka té drejté pér kété pension, pavarésisht nga ndonjé punésim
tjetér né sektorin publik ose privat.

Pér ata pjesétaré qé kané gené pjesétaré té TMK-sé dhe tash jané né FSK,
periudha e shérbimit né TMK, vlerésohet si pjesé e kohés sé shérbimit pér
géllime té pensionimit té FSK-sé (shih nenin 13).

Né rast té vdekjes sé pensionistit t&¢ TMK-s&, té drejtén pér pensionin e

trashégimtaréve kané bashkéshorti/a dhe fémijét trashégimtaré. Shuma e

pensionit té bashkéshortit/es pérbéhet prej 60% té pensionit qé i éshté paguar
pensionistit té vdekur. Pérfituesi me kété rast e humb té drejtén pér pension
nése martohet apo vdes. Gjithashtu fémijét qé jané nén 18 vje¢ né kohén e
vdekjes sé pensionistit kané té drejté né pensionin e fémijéve trashégimtaré.
Nése fémijét jané né shkollim té rregullt, mosha 18 vjecare ngritet brenda kohés
sé kohézgjatjes sé periudhés sé shkollimit. Gjithashtu kufizimi né moshé nuk
vlen edhe pér rastet e fémijéve me aftési té kufizuar. Pensioni i fémijéve
trashégimtaré pérbéhet prej 20% té pensionit qé i éshté paguar pensionistit té
vdekur. Né rast se jané mé shumé fémijé, atéheré i njéjti pension ndahet né
ményré té barabarté né mes té fémijéve trashégimtaré (shih nenin 19 dhe 20).
Pérfituesi e humb té drejtén pér pension né rast té vdekjes, pérfundimit ose
ndérprerjes sé shkollimit kur jané mbi moshén 18 vjecare si dhe né rast té

shérimit nga aftésia e kufizuar (neni 22).

Ligji Nr.02/L-2 pér Statusin dhe té Drejtat e Familjeve té Déshmoréve,
Invalidéve, Veteranéve dhe Pjesétaréve té UCK-sé dhe Viktimave Civile

té Luftés

Pérmes kétij ligji rregullohet statusi i déshmoréve, invalidéve, veteranéve
dhe pjesétaréve té UCK-sé dhe anétaréve té familjeve té tyre, si dhe té drejtat
dhe beneficionet e vecanta pér ta.

Déshmorét e kombit pérve¢ gé pérfshijné pjesétarét e UCK-sé té vraré né
lufté né periudhén prej 30 dhjetorit 1991 deri mé 19 shtator 1999, pérfshijné
edhe ata pjesétaré té UCK-sé gé kané gené té plagosur dhe kané vdekur brenda
njé viti nga dita e plagosjes, mé sé voni 1 vit pas datés 19 shtator 1999, apo kané
vdekur nga sémundja si pasojé e Luftés Clirimtare mé sé voni 1 vit pas 19
shtatorit. Gjithashtu déshmoré trajtohen edhe té gjithé ata qé kané vepruar pér
¢éshtjen kombétare individualisht ose té organizuar né grup, e té cilét jané
vraré né forma té ndryshme apo ka réné né lufté kundér okupatorit né té gjitha
periudhat e luftés pér liri (shih nenin 2.1). Familja e déshmorit ka té drejté né
pension familjar, né pérparési né punésim né kushte té barabarta, né lehtésime

doganore dhe tatimore, pérparési né regjistrim né institucionet arsimore, bursa

pér shkollim, vendosje né konvikte pa kompensim, tekste shkollore falas pér
arsimin fillor dhe té mesém, pérkujdesjen e banimit, tarifé e liré dhe e reduktuar
e energjisé elektrike, lirimin nga tatimi né pronén e paluajtshme, pérkujdesje
shéndetésore falas né institucionet publike etj. Baza e pensionit familjar pér
familjen e déshmorit éshté 180% nga paga minimale e realizuar né Kosové. Né
varési se sa déshmoré i ka familje kjo bazé rritet pér té arritur né rritje 50% pér
familjen gé i ka mbi 4 déshmoré (shih nenin 6).

Invalidét e UCK-sé realizojné pensionin invalidor personal, shtesa pér
pérkujdesje dhe ndihmé personit tjetér, kompensimin ortopedik, pérkujdesjen
shéndetésore pa kompensim né institucionet shéndetésore publike,
rehabilitimin shéndetésor dhe fizikal, riaftésimin profesional, pérparési né
punésim né kushte té barabarta, né lehtésime doganore dhe tatimore, pérparési
né regjistrim né institucionet arsimore, bursa pér shkollim, vendosje né konvikte
pa kompensim, tekste shkollore falas pér arsimin fillor dhe té mesém,
pérkujdesjen e banimit, tarifé e liré dhe e reduktuar e energjisé elektrike, lirimin
nga tatimi né pronén e paluajtshme, pérshtatjen e ambientit pér lévizje té
mjeteve ortopedike pa pengesa né hyrje té shtépisé-banesés, shpenzimet e
varrimit krahas ofrimit té nderimeve ushtarake, etj (shih nenin 7). Baza e
pensionit invalidor personal éshté 140% e pagés minimale té realizuar né
Kosové né vitin paraprak. Ligji ka pércaktuar 8 grupe té invalidéve né varési té
pérqindjes sé pércaktuar té démtimit trupor. Grupi i paré pérfshin invalidét me
mbi 80% té démtimit trupo pérderisa ai i fundit i teti invalidét me 10-20% té
démtimit trupor. Invalidét me shkallé invaliditeti mbi 80% e realizojné
pensionin invalidor personal né lartési 100% nga baza e pensionit. Invalidi me
shkallén e invaliditetit mbi 80% ka té drejté pér shtesé ndihmé dhe kujdes nga
personi tjetér né lartési prej 30% té bazés sé pensionit invalidor personal.
Pérndryshe té gjitha grupet e tjera t& marrin pensionin invalidor né varési té
pérgindjes sé shkallés sé invaliditetit, p.sh. grupi i shtaté qé pérfshiné shkallén e
invaliditetit prej 20-30% merr pensionin invalidor personal né lartési 30% nga
baza e pensionit. Ndérsa invalidét e grupit té fundit qé kané shkallén e
invaliditetit prej 10-20% nuk gézojné pensionin invalidor personal. Pérkundér se
njé pérfitues e shfrytézon kété skemé pensionale, kjo nuk e pérjashton

mundésiné qé anétarét e tjeré té familjes té pérfitojné nga Skema e Ndihmés

Sociale (shin nenin 8). Pas vdekjes sé invalidit t& UCK-sé té drejtén né pensionin
invalidor familjar e realizojné anétarét e familjes sé ngushté, bashkéshortja
pérderisa nuk lidh martesé té re dhe fémijét deri né moshén 18 vjecare,
pérkatésisht deri né moshén 26 vjecare nése jané né shkollim té rregullt (neni 9).

Veteranét e UCK-sé pérfitojné stazh té dyfishté pér kohén e kaluar né
lufté, pérparési né punésim né kushte té barabarta, né lehtésime doganore dhe
tatimore, pérparési né regjistrim né institucionet arsimore, pérparési né bursa
pér shkollim, pérparési né vendosje né konvikte, lirimin nga tatimi né pronén e
paluajtshme pér ata té cilét jané né gjendje té réndé materiale, pérkujdesje
shéndetésore primare falas né institucionet publike, si dhe shpenzimet e
varrimit krahas ofrimit té nderimeve ushtarake (neni 10). E vlen té theksohet se
me projektligjin e ri parashihet qé veteranét té pérfitojné pensionin personal té
luftés kur arrin moshén 50 vjecare. Baza e kétij pensioni parashihet té jeté 80%
e pagés minimale té Republikés sé Kosovés. Gjithashtu ka mé shumé benificione
pér kété kategori sesa né ligjin e kaluar (shih nenin 12 té projektligjit).

Ky ligj i rregullon edhe té drejtat dhe benificionet e anétaréve té
familjeve té viktimave civile té luftés dhe té invalidit civil té luftés. Anétarét e
familjeve té viktimés civile kané té drejté né pensionin familjar civil té luftés,
pérkujdesjen shéndetésore primare pa kompensim né institucionet
shéndetésore publike, lirimin nga tatimi né proné nése familja éshté né gjendje
té réndé materiale si dhe tarifén e liré dhe té reduktuar té energjisé elektrike,
nése familja éshté né gjendje té réndé materiale. Baza e kétij pensioni éshté
100% nga paga minimale né Kosové (shih nenin 11). Té drejtén e pensionit
invalidor civil té luftés e realizon invalidi civil i luftés i cili i ka shkallén e
invaliditetit prej 40-100 %. Baza e pensionit invalidor civil té luftés éshté 100% e
pagés minimale né Kosové (shih nenin 12). Pas vdekjes sé invalidit civil té luftés,
familjarét e tij kané té drejté né marrjen e kétij pensioni né vleré prej 80% nga
shuma mujore e pensionit invalidor té paguar muajin e fundit (shih nenin 13).

Né pérgjithési nése e bé&jmé njé krahasim té kétij ligji me projektligjin gé
pritet té miratohet, ky i fundit jep mé shumé té drejta dhe benificione pér kéto

kategori.

5. KONKLUZIONE DHE REKOMANDIME

Nga analiza e politikave sektoriale si dhe ligjeve pérkatése qé kané té
béjné me pérkrahjen sociale né Kosové, arrijmé né konkluzionet né
vazhdim, té cilat jané edhe rekomandime pér institucionet e Republikés

sé Kosovés né drejtim té pérmirésimit té situatés sociale né Kosové.

Situata ekonomike né té cilén ndodhet Kosova sot, rritja e ngadalshme
ekonomike, shkalla e larté e papunésisé né mbi 45% dhe shkalla e larté e
varférisé sé skajshme jané faktoré té cilét drejtpérdrejté ndikojné né jetén
e véshtiré té kategorive té caktuara té shoqérisé sé Kosovés. Kjo situaté
béné qgé té drejtat e njeriut, e sidomos ato ekonomike dhe sociale té
shkelen ¢do dité né Kosové. Njé situaté e tillé sociale e véshtiréson edhe
mé procesin e integrimeve evropiane té Kosovés. Andaj ndérrimi i njé
situate té tille, do té rezultonte né pérfitime té shumanshme pér

qytetarét e Kosovés.

Kosova ka hartuar politika sociale pér mbrojtjen e kategorive sociale né
nevojé, megjithaté, kéto politika nuk i adresojné né ményré té duhur
nevojat elementare té disa prej kategorive sociale. Dokumentet sektoriale
strategjike té Qeverisé sé Kosovés, identifikojné problemet aktuale,
ndérsa legjislacioni né fuqi, ka nevojé pér ndérhyrje dhe qgartésime
eventuale. Né kété drejtim procesi i filluar i ndryshimeve té dy ligjeve
bazé nga MPMS, atij té skemés sé ndihmave sociale dhe atij té shérbimeve
sociale, duhet té pérshpejtohet, por njékohésisht duhet gé né kété proces
té pérfshihen sa mé shumé palé té interesit. Ndryshimet né kéto ligje,
duhet té marrin parasysh edhe kontekstin kulturor té vendit né ményré

gé ato té jené mé efikase kur vjen puna né zbatimin e tyre.

Letra e Bardhé mbi Politikat Sociale, e cila ende nuk éshté miratuar nga
Qeveria e Kosovés, duhet miratuar sa mé paré. Ky dokument strategjik gé

prioretizon politikat e geverisé né fushén e politikave sociale, mund té



jeté njé bazé e miré pér ndryshimet e politikave aktuale dhe kornizés

aktuale ligjore.

Skemat e pérkrahjes pér kategorité né nevojé né parim jané
gjithépérfshirése, dhe adresojné pérkrahje bazike pér personat né nevojé.
Megjithaté pér té arritur njé kohezion social té vérteté, kéto skema
sociale duhet té krijojné mundési pér shtresat e varfra dhe me nevoja té

vecanta gé té marrin pjesé né jetén e shogérisé sé Kosovés.

Pensionet bazé, pérkrahja pérmes skemave sociale dhe format tjera té
pérkrahjes pér kategorité né nevojé duhet té indeksohen né bazé té
ndryshimeve né ¢mime dhe inflacionit. Ky indeksim i ndihmés sociale dhe
skemave pensionale bazé nuk éshté béré pér vite té téra. Edhe
propozimet e tjera té béra né draft Letrén e Bardhé sidomos ato gé kané
té béjné me ndihmén financiare qé duhet rritur pér familjet gé kané
fémijé né shkollé (pér fémijét prej 6-18 vje¢ e qé i takojné familjeve té
kategorisé sé paré) si dhe pér familjet me mbi 7 anétaré, duhet té merren

parasysh.

Indeksimi i ndihmave té deritanishme me shkallén e inflacionit si dhe
propozimet pér disa shtesa financiare té kétyre ndihmave buxhetit té
Kosovés do t'i kushtonin dikur rreth 49 milion euro. Nése e ndajmé sipas
skemave del se skemave e pensioneve bazé do ta réndonte buxhetin e
vendit pér 12.7 milion euro, ajo e ndihmave sociale pér 8 milion euro dhe
ajo e personave me aftési té kufizuar 1.7 milion euro. Ndryshimet
financiare né kéto skema do té kishin implikim financiar buxhetor rreth
22.5 milion euro. Sidoqofté pér njé zbutje té vogél té varférisé sé

skajshme kéto ndryshime jané té domosdoshme.
Institucionet gé merren me shérbimet sociale duhet té rrisin efektivitetin

e tyre. QPS-té duhet té ristrukturohen mé miré né ményré qé té mund té

realizojné detyrat e tyre me sukses. Decentralizimi ka zvogéluar

efikasitetin e tyre. Duhet shikuar me amendimet ligjore sesi do té rritet
efikasiteti i kétij institucioni. Rritja e kapaciteteve profesionale té QPS-ve

éshté e domosdoshme pér funksionimin e tyre té duhur.

Ka probleme té theksuara né keqpérdorimin e skemave té ndihmés
sociale. Pérve¢ ndryshimeve ligjore, pér té pércaktuar mé miré kategorité
gé duhet ndihmuar si dhe pér pércaktuar mé garté kritere financiare,
duhet shtuar kontrolli ndaj keqpérdorimeve té ndihmave sociale. Né kété
drejtim bashképunimi sa mé efikas né mes té QPS-ve, komunave dhe

MPMS éshté mé se i domosdoshém.

Kosovés i mungon njé sistem i sigurimeve shéndetésore i cili do té
ndihmonte né vecanti kategorité e varfra té shogérisé dhe do t'u ofronte
siguriné e nevojshme té shérbimeve shéndetésore. Ky sistem i sigurimeve
shéndetésore duhet té themelohet pas analizave té miréfillta, pasi mund
té keté efekte negative duke pas parasysh pagat mesatare té uléta né
Kosové. Sidogofté krijimi i kétij sistemi, nuk ka alternativé jo vetém né
luftén kundér varférisé, por edhe né funksionimin mé efikas té sistemit

shéndetésor né Kosové.

Qeveria e Kosovés duhet té investojé mé tepér né rritjen e shkallés sé
punésimit, dhe krijimin e njé mjedisi mé té favorshém pér investime me
qgéllim té zvogélimit té shkallés sé papunésisé. Kjo do té ndikonte né
pérmirésimin e situatés sociale né Kosové. Me zvogélimin e numrit té
pérfituesve té skemave sociale do té mund té rritej pérkrahja pér ata té

cilét kané nevojé.

Me hyrjen né fuqi té draft-ligjit pér kategorité e dala nga lufta, statusi
ligjor dhe té drejtat e késaj kategorie rregullohen né masé té
konsiderueshme. Qeveria e Republikés sé Kosovés duhet té kujdeset qé
ligji té fillojé té zbatohet, menjéheré pas miratimit né Kuvend e qé duhet
té ndodh me konstituimin e Kuvendit pas zgjedhjeve té dhjetorit té vitit
2010.



